
ªЗБЕКИСТОН ПРЕЗИДЕНТИНИНГ 
ХИТОЙГА ТАШРИФИ БОШЛАНДИ 

Аввало, шуни таъкидлаш керакки, ҳар 
иккала йиғилиш таҳлилий ҳамда танқидий 
руҳда ўтди. Тўғри, бугун мамлакатимиз 
иқтисодиётида ижобий ўзгаришлар, ўсиш 
бор. Лекин, шу билан бирга, ҳали қили-
ниши лозим бўлган ишлар, тўлиқ ва тўғри 
фойдаланилмаётган имкониятлар ҳам кам 
эмас. Давлатимиз раҳбари айни шу имко-
ниятларни ишга солиш лозимлигини кўп 
такрорлади, бу борада тегишли масъуллар 
зиммасига муҳим вазифалар қўйди.    

Ютуқлар ўзимизники, улардан кела-
диган наф четга кетиб қолмайди. Улардан 
ҳаволаниб кетиш ҳам ярамайди. Аксинча, 
янги мақсадларга интилиш керак. Ўзбе-
кистонда амалга оширилаётган ислоҳот-
лар ўзининг изчиллиги, бутун мазмун-
моҳияти билан айни шунга қаратилгани 
диққатга сазовор. 

Жалолиддин Мангуберди изидан
Президентимиз 2020 йил 12-13 март кунлари Хоразм 
вилоятига ташрифи доирасида Жалолиддин Мангуберди 
жасоратининг ёш авлодни миллий ғурур ва ватанпарварлик 
руҳида тарбиялашдаги тарихий аҳамиятини ҳисобга олиб, 
қатор топшириқ ва вазифалар берганди.  

Вазирлар Маҳкамасининг 2020 йил 23 июлдаги фармойишида бу топ-
шириқлар ўз аксини топиб, Жалолиддин Мангуберди изидан Туркия, Мў-
ғулистон ва бошқа мамлакатларга илмий-маърифий экспедициялар уюш-
тириш, тарихий ҳужжатларни ўрганиш, асарлар яратиш сингари қатор 
вазифалар белгилаб берилди. Ўтган вақт оралиғида ўндан зиёд тарихий-
илмий асар яратилиб, Хоразмнинг Урганч ва Туркиянинг Диёрбакир шаҳ-
рида Жалолиддин Мангуберди тарихининг янги саҳифаларини ўрганиш 
юзасидан нуфузли анжуманлар уюштирилди.

Қайд этиш керакки, Ўзбекистоннинг очиқ, дўстона, тинч-
ликпарвар сиёсатида ХХР билан ўзаро муносабатлар му-
ҳим аҳамиятга эга. Бу ҳамкорлик алоқалари ҳар томонлама 
 стратегик шериклик асосида ривожланиб, доимий такомил-
лашиб бормоқда. Икки ва кўп томонлама сиёсий диплома-
тик алоқаларнинг моҳияти ва йўналишларини ўзаро ман-
фаатдорлик, минтақавий ва халқаро миқёсдаги истиқболли 
ҳамкорликка доир масала ва муаммоларни ҳал этишдаги ти-
зимли ёндашувларда кўриш мумкин. Бу жараён бугун янги 
даврнинг кенг қамровли стратегик шерикчилик йўналишла-
ри ва вазифаларидан келиб чиқмоқда.

Иқтисодиётни барқарор тараққий эттиришда 
инвестициянинг аҳамияти беқиёс. Сабаби, бу кўп-
лаб соҳа ва тармоқлар ҳамда ҳудудларга янги тех-
нологиялар, илғор тажрибалар, юксак малакали 
мутахассислар кириб келиши ва тадбиркорликни 
жадал ривожлантиришга улкан пойдевор яратади. 
Ўз навбатида, кўплаб янги иш ўринлари ташкил 

этишга туртки бўлади. Энг муҳими, ёшлар учун 
пухта билим олиш имконияти, умуман, давлати-
мизнинг интеллектуал салоҳиятини янада ошириш 
учун етарли даражада шароит яратилади.

Халқаро ҳамкорлик

ªзбекистон – Хитой: 
СИЁСИЙ ДИПЛОМАТИК 

АЛО¯АЛАР – ЯНГИ ДАВРНИНГ 
МУ²ИМ ПЛАТФОРМАСИ 

ТУПРО¯ — ªЗЛИК ИЛДИЗИ
ЁХУД ҚУДРАТЛИ ХОҚОН 

БОБОЛАРИМИЗГА БЕШИК БЎЛГАН ЗАМИН

ЎЗГАРИШ БОР 
ЛЕКИН ФОЙДАЛАНИЛМАЁТГАН 

ИМКОНИЯТЛАР ҲАМ ЕТАРЛИ
Йил боши, хусусан, январь ойининг 
учинчи ҳафтаси мамлакатимиз 
ижтимоий-иқтисодий ҳаётига дахлдор 
ташаббус ва  тадбирларга бой бўлди. 
Президентимиз раислигида ўтказилган 
икки тадбир — макроиқтисодий 
барқарорлик ва иқтисодий 
ривожланишни таъминлаш ҳамда 
2024 йилда инвестиция, экспорт 
ва саноат соҳаларидаги устувор 
вазифалар муҳокамасига бағишланган 
видеоселектор йиғилишларида 
кўтарилган масалалар, олдинга қўйилган 
мақсадлар мамлакатимизда амалга 
оширилаётган ислоҳотлар ижросини 
нафақат йил давомида таъминлашга, 
балки Ўзбекистоннинг яқин истиқболига 
хизмат қилиши билан аҳамиятлидир.

ЮКСАК АХЛО¯ИЙ ФАЗИЛАТЛАРГА 
ЭГА ЁШЛАР ЁТ ¡ОЯЛАР 

ДОМИГА ТУШИБ ¯ОЛМАЙДИ

Ўтган йили 2022 йилдагига нисбатан 1,8 баробар кўп инвестиция жалб этилди. 
Бу мамлакатимизда кейинги йилларда инвестиция муҳитининг 
жозибадорлигини янада ошириш, ҳудудларда тадбиркорлик фаолиятини 
ривожлантириш, янги ташаббус ва лойиҳаларни молиялаштириш, иқтисодий 
барқарорликни таъминлаш бўйича кўрилаётган чоралар самараси, албатта.

Мамлакатимиздаги маънавий тикланишнинг ҳозирги босқичида жамиятимизни, 
хусусан, ўқувчи ёшларни миллий ғоя руҳида тарбиялашнинг аҳамияти тобора 
ошмоқда. Шу боис, жамият ҳаётида маънавий-маърифий ишлар тизимини тубдан 
янгилаш, ислоҳ қилиш — Ўзбекистоннинг буюк келажагини таъминлашнинг бош 
шартларидан бири, деб эътироф этилмоқда. Жумладан, таълим муассасаларида 
маънавий-маърифий ишларни тўғри йўлга қўйиш бу борада олиб борилаётган 
ислоҳотларни мустаҳкамлашда асосий омиллардан биридир. 

Бурч

Хитой Халқ Республикаси Раиси Си 
Цзиньпиннинг таклифига биноан 
Ўзбекистон Республикаси Президенти 
Шавкат Мирзиёевнинг 23-25 январь 
кунлари бўлиб ўтадиган давлат ташрифи 
доирасида Пекин шаҳрида олий даражадаги 
музокаралар ҳамда қатор икки томонлама 
учрашувлар режалаштирилган. Кун 
тартибидан давлатларимиз ўртасидаги 
стратегик шериклик муносабатларини янада 
мустаҳкамлаш ва амалий ҳамкорликни 
кенгайтириш масалалари ўрин олган.

Давоми 2-бетда

ИШБИЛАРМОНЛИК МУ²ИТИНИ ЯРАТИШДА   
 ИНВЕСТИЦИЯНИНГ ªРНИ БЕ¯ИЁС

Икки давлат байроқлари билан безатилган 
“Шоуду” халқаро аэропортида олий марта-
бали меҳмон шарафига фахрий қоровул саф 
тортди.

Давлатимиз раҳбарини ХХР маданият ва 
туризм вазири Сунь Ели ва бошқа расмий 
шахслар кутиб олди.

Ташриф дастурига мувофиқ 24 январь 
куни Ўзбекистон етакчиси ХХР Раиси Си 
Цзиньпин билан музокаралар ҳамда Хитой-

нинг расмий шахслари ва ишбилармон доира-
лари вакиллари билан қатор икки томонлама 
учрашувлар ўтказади.

Кун тартибидан Ўзбекистон билан Хитой 
ўртасидаги ҳар томонлама стратегик шерик-
лик муносабатларини янада мустаҳкамлаш ва 
кенг кўламли амалий ҳамкорликни кенгайти-
риш масалалари ўрин олган.

ЎзА 

Ўзбекистон Республикаси Президенти 
Шавкат Мирзиёев рафиқаси билан бирга давлат 

ташрифи билан Хитой Халқ Республикасига келди.

Тараққиёт йўли

ИНСОН КАПИТАЛИНИ 
РИВОЖЛАНТИРИШ 

дўстона муносабатларни 
мустаҳкамлаш асоси 

Давлатимиз раҳбарининг 2024 йилдаги илк давлат ташрифи 
айнан Хитойга амалга оширилишида ҳам рамзий маъно бор. 
Экспертлар фикрига кўра, ушбу ташриф ўзаро ҳамкорликни янада 
ривожлантириш, икки давлат муносабатлари тарихида ўзига хос 
янги саҳифани очишга хизмат қилади. 

Нуқтаи назар

Муносабат

Стратегияда мамлакатимиз ялпи ички маҳсулоти ҳажмини 160 миллиард 
долларга ва аҳоли жон бошига даромадларни 4 минг долларга етказиш ҳам мақсад 

қилинган. Бунга хорижий инвестицияларни фаол жалб қилиш ва экспортни кўпайтириш 
орқали эришиш мумкин. 2 СИЁСАТ

“

”

Чет эллик ишбилармонлар учун 
юртимизда кўчмас мулк сотиб 

олиш, Ўзбекистонга келиб-
кетиш ва яшаш шартлари кескин 
соддалаштирилди. Инвесторлар 

ҳуқуқларини суд орқали кафолатли 
ҳимоя қилиш борасида катта қадамлар 
қўйилди. Маъмурий судларнинг нуфузи 
оширилиб, уларга катта ваколатлар 

берилди. Ҳозир юзага келаётган 
ноаниқликлар ҳам инвесторлар 
фойдасига ҳал қилиняпти, десак 

айни ҳақиқат. 

Муносабат

Халқ билан мулоқот

Бошланиши 1-бетда

Қулай тадбиркорлик ва инвестиция му-
ҳитини шакллантиришга қаратилган исло-
ҳотлар самарасида биргина 2023 йилда 22 
миллиард доллардан зиёд хорижий инвес-
тиция ўзлаштирилган. Бу кўрсаткич 2022 
йилдагига нисбатан 1,8 баробар кўпдир. 
Аммо сўнгги йилларда бу борада яратиб 
берилган шароитлар, қонунчиликка кири-
тилган ўзгартиришларни ҳисобга олсак, 
янада юқорироқ натижаларга эришиш 
мумкинлиги аёнлашади. 

Мамлакатлар иқтисодиёти жадал ри-
вожланишида хорижий инвестиция улуши 
ортиб бориши муҳим роль ўйнамоқда. Му-
носиб иш шароити ва меҳнат ҳақига эга иш 
ўринларини яратишда, янгидан-янги бо-
зорларни забт этишда ҳам инвестициянинг 
ўрни беқиёс. Шу боис, юртимиз иқтисо-
диётини янада эркинлаштириш, бизнесга 

кенг йўл очиш, бу борада қонун устуворли-
ги ва ҳуқуқий кафолатларни мустаҳкамлаш 
бўйича тизимли ишлар қилинмоқда. Жум-
ладан, минтақамиздаги энг қулай фискал 
тизимни яратиш бўйича катта ўзгариш-
ларга эришилди. Қўшилган қиймат солиғи 
ставкаси эса босқичма-босқич 12 фоизга 
туширилди.

Президентимиз ташаббуси билан  ма-
ҳаллаларда ҳоким ёрдамчилари иш бош-
лагани одамлар ҳаётига интилиш, изланиш 
каби яратувчанлик туйғуларини олиб кир-
ди. Биринчи навбатда, ижтимоий ҳимояга 
муҳтожларга манзилли кўмаклашиш, иш-
билармонлик ва тадбиркорлик муҳитини 
ривожлантириш орқали одамларни ишли 
қилиш, даромадини оширишда бу тузилма-
нинг амалий саъй-ҳаракати ўз самарасини 
бермоқда. Аҳоли уларга ишоняпти, дарди-
ни айтяпти. 

Мутахассислиги механик-иқтисодчи 
бўлган Қиличбек Абдужабборов масъу-
лиятли вазифага тайинлангунга қадар тур-
ли вазифаларда ишлаб, тажриба тўплаган 
изланувчан ёшлардан. Шу боис, аҳоли би-
лан мулоқотга киришиб, мавжуд масалалар 

‘‘

“ОБОД”НИНГ ИККИ ¯АНОТИ

Олтиной МАМИРОВА,
Олий Мажлис Қонунчилик 
палатаси депутати

Чет эллик ишбилармонлар учун юрти-
мизда кўчмас мулк сотиб олиш, Ўзбекистон-
га келиб-кетиш ва яшаш шартлари кескин 
соддалаштирилди. Инвесторлар ҳуқуқлари-
ни суд орқали кафолатли ҳимоя қилиш бо-
расида катта қадамлар қўйилди. Маъмурий 
судларнинг нуфузи оширилиб, уларга катта 

ваколатлар берилди. Ҳозир юзага келаётган 
ноаниқликлар ҳам инвесторлар фойдасига 
ҳал қилиняпти, десак айни ҳақиқат. 

Келгусида ҳам бу борадаги амалий иш-
лар изчил давом эттирилади. Бунга ҳеч 
қандай шубҳа йўқ. Чунки “Ўзбекистон — 
2030” стратегиясида инвестициявий жо-
зибадорликни янада ошириш ва қимматли 

қоғозлар бозорини жадал ривожлантириш 
устувор вазифалардан бири сифатида бел-
гиланган. 

Хусусан, 250 миллиард доллар ин-
вестиция ўзлаштириш, жумладан, 110 
миллиард доллар хорижий инвестиция 
ва 30 миллиард доллар давлат-хусусий 
шериклик доирасидаги инвестиция жалб 
қилиш, эркин муомаладаги қимматли қо-
ғозлар савдолари ҳажмини 8 миллиард 
долларга етказиш қайд этилган. 

Бунинг учун эса умумий қиймати 150 
миллиард доллар, стратегик аҳамият-
га эга технологик ва инфратузилмавий  
500 дан зиёд лойиҳа амалга оширилади. 
Натижада биргина инвестиция лойиҳала-
ри ва саноатнинг ўзида 250 минг иш ўрни 

яратилади. Ҳудудларнинг инвес-
тицион рейтингини юритиш, ҳар 
бир ҳудуднинг имкониятлари-
дан келиб чиқиб, унинг инвес-
торлар учун жозибадорлигини 
янада ошириш чоралари кўриб 
борилади.

Стратегияда мамлакатимиз 
ялпи ички маҳсулоти ҳажмини 

160 миллиард долларга ва аҳоли 
жон бошига даромадларни 4 минг 

долларга етказиш ҳам мақсад қи-
линган. Бунга хорижий инвестиция-

ларни фаол жалб қилиш ва экспортни 
кўпайтириш орқали эришиш мумкин. 
Президентимиз раислигида шу йил 18 

январь куни 2024 йилда инвестиция, экс-
порт ва саноат соҳаларидаги устувор ва-
зифалар муҳокамаси юзасидан ўтказилган 
видеоселектор йиғилишида ҳам инвести-
циялар самарадорлиги ва галдаги режалар 
муҳокама қилинди.

Қайд этилганидек, охирги олти йилда 
юртимизга хориждан қарийб 50 миллиард 
доллар инвестиция кирган. Ўтган йили 

ялпи ички маҳсулот ҳам, саноат ҳам 6 фоиз 
ўсган. Лекин товарлар экспортида ўсиш 
бўлмаган. Мамлакатимиз сертификатла-
рини тан олиш бўйича хорижий шериклар 
билан ишлар лозим даражада ташкил этил-
маган. 

Халқаро молия ташкилотлари иштиро-
кидаги қиймати 480 миллион долларлик 
5 лойиҳа бўйича ўзлаштириш бошланма-
ган. Ҳудудларда молиялаштирилиши тў-
лиқ якунланган 8 триллион сўмлик қарийб 
мингта лойиҳа ишга туширилмасдан ортга 
суриб келинмоқда. Агар ушбу лойиҳалар-
нинг ҳар бири ўз вақтида ишга туширилган-
да, қанчадан-қанча янги иш ўринлари ярати-
лишига, иқтисодиётда янада катта марралар 
белгиланишига асос бўлиб хизмат қилган 
бўларди. 

Йиғилишда соҳадаги камчиликлар 
аниқ таҳлиллар асосида кўрсатиб ўтил-
ди. Ўтган йили 2 та драйвер тармоқ ва  
4 та ҳудудда 2022 йилдагига нисбатан экс-
порт ҳажмлари камайгани, экспортнинг 
50 фоизи ҳанузгача 4 та бозорга тўғри ке-
лаётгани ёки хорижга товарларнинг учдан 

бир қисми хомашё сифатида сотилаётгани 
қайд этилди. 

Ўзбекистон “GSP+” тизимига қўши-
либ, Европага 6200 турдаги товарни бож-
сиз олиб кириш имкониятига эга бўлса-да, 
ўтган йили бу тизим доирасида бор-йў-
ғи 384 турдаги товар экспорт қилинган. 
Мева-сабзавот экспорти учун хорижий 
давлатларнинг фитосанитар рухсатлари 
олинганига қарамай, бундан тўлиқ фойда-
ланилмаган. 

Иқтисодиётнинг яна бир таянч устуни 
ҳамда мамлакатнинг халқаро бозорлардаги 
обрўсини оширувчи йўналиш экспортдир. 
Афсуски, бугунги таҳлиллар натижаси бу 
борада ҳам ишлар қониқарли даражада 
йўлга қўйилмаганини кўрсатмоқда. Бунга 
қатор омиллар сабаб бўлмоқда. 

Ушбу ҳолатларни бартараф этиш ҳамда 
стратегияда белгиланган мақсадларга бос-
қичма-босқич ўз вақтида эришиб бориш 
учун жорий йилдан бошлаб экспортни йи-
лига камида 30 фоиз ошириб бориш, унинг 
ҳажмини 1 миллиард долларга чиқариш 
мумкин бўлган мамлакатлар билан яқин-
дан ишлаш вазифалари белгиланган.

Шунингдек, эндиликда иқтисодиётнинг 
драйвер соҳаларида халқаро стандартлар-
ни жорий қилиш даражаси ҳам ҳозирги 35 
фоиздан юқори кўрсаткичга олиб чиқила-
ди. Бунда Техник тартибга солиш агентли-
ги тўлиқ ислоҳ қилиниб, ҳукумат таркиби-
га ўтказилади.

Бу жараёнда экспортни қўллаб-қув-
ватлаш тизими ҳам ўзгаради. Яъни Экс-
портни рағбатлантириш агентлиги Жаҳон 
савдо ташкилоти талаблари асосида Сав-
дони ривожлантириш компанияси сифа-
тида қайта ташкил этилади. Бу компания 
берадиган субсидия, кредит ва ёрдамлар 
янги рейтинг асосида, энг аввало, юқори 
қўшилган қийматли маҳсулот билан янги 
бозорларга чиқаётган экспортчиларга аж-
ратилади.

2024 йилда энг кўп экспорт бўладиган 
Европадаги 10 та давлат билан миллий 
сертификатни икки томонлама тан олиш 
бўйича келишувга эришилиб, 1,7 мингта 
халқаро стандарт ва 19 та техник регламент 
қабул қилинади. 1,2 мингта корхонада хал-
қаро сифат тизими жорий этилиб, сифати 
кафолатланган маҳсулотлар тури амалдаги 
4 мингтадан 7,5 мингтага етказилади.

Йиғилишда инвестиция, экспорт ва хал-
қаро ҳамкорлик соҳасидаги салоҳият ва 
имкониятлардан тўлақонли фойдаланиш 
борасида белгилаб берилган аниқ вази-
фалар мамлакатимизнинг янада тараққий 
этиши, халқимиз фаровонлигини юксалти-
риш, янги иш ўринлари яратиш ҳамда тад-
биркорлик ва ишбилармонлик муҳитини 
янада яхшилашга хизмат қилади.

Олтиариқ туманидаги “Обод” маҳалла фуқаролар 
йиғинида аҳоли бандлигини таъминлаш, турмушини 
фаровон қилиш йўлида амалга оширилаётган 
ислоҳотлар кўҳна қишлоқ ҳаёт тарзини ўзгартирди.
Маҳаллада саноат, томорқачилик, асаларичилик, 
боғдорчилик, кўчат етиштириш, мева  сақлаш ва 
қайта ишлаш, экспорт билан боғлиқ замонавий ишлаб 
чиқариш корхоналари ташкил этилди. Йил якунларига 
кўра, маҳалла ишсизлик ва жиноятчиликдан холи ҳудуд 
сифатида эътироф этилди. Бу бежиз эмас, албатта. 

ечимида ҳамжиҳатликда ишлаб, кўпнинг 
ҳурматини қозонди, ишончини мустаҳ-
камлади. 

Ҳудудда 2820 нафар аҳоли яшайди. 
Маҳаллабай, хонадонбай ўрганишлар на-
тижасида 17 нафар ижтимоий ҳимояга 
муҳтож, кам таъминланган оилалар, ёш-
лар, аёллар, “Темир дафтар”га киритилган 
187 нафардан ортиқ фуқаро муаммолари-
ни аниқлаш ва бартараф этиш чоралари 
белгиланди. 

Олиб борилган амалий ишлар натижа-
сида кейинги икки йилда маҳалла ҳудудида 
28 та янги тадбиркорлик субъекти ташкил 
қилинди. Оилаларнинг иқтисодий таъми-
нотини яхшилаш, камбағалликни қисқар-
тириш ва манфаатдорлигини оширишда 
ижобий натижаларга эришиляпти. 

 Ҳожиакбар Ғаниев маҳалладаги ёш 
тадбиркорлардан. Унинг “Ҳожиакбар Асл 
Текст” МЧЖ қошида пайпоқ ишлаб чи-
қариш бўйича таклиф қилган лойиҳаси 
ҳоким ёрдамчиси томонидан қўллаб-қув-
ватланиб, 200 миллион сўмлик имтиёзли 
кредит маблағи ажратилди. Бу ердаги 12 та 
тўқув дастгоҳида ўндан ортиқ турли бозор-
гир маҳсулот тайёрлаш йўлга қўйилиб, 15 
нафар йигит-қиз бандлиги таъминланди.

Озодбек Мақсудов ҳам ишбилармон ки-
шилардан. Маҳалла ҳудудида россиялик 
сармоядорлар билан ҳамкорликда 300 минг 
долларлик инвестиция жалб этилиб, “Тинч-
лик мева экспорт” корхонасига асос солди. 
Бу ерда 20 та доимий ва 100 дан зиёд мавсу-
мий иш ўрни яратилган. Янги корхона аҳоли 
томорқаси ва фермер хўжаликларида етиш-
тирилган қишлоқ хўжалиги маҳсулотлари-
ни йиғиш, сақлаш, қадоқлаш ва экспортга 
йўналтириш билан шуғулланади. 

Шунингдек, 2000 тонна сиғимга эга муз-
латкичли омбор қурилди. Бу олтиариқлик 
миришкорлар етиштирган сархил сабзавот 
экинларини йил давомида сақлаш ва ис-
теъмолга етказиш имкониятини бермоқда. 
Ўтган йилнинг ўзида корхона томонидан 
8 минг тонна мева-сабзавот маҳсулотлари 
Россия ва Мўғулистонга экспорт қилинди. 
Бундан ташқари, пластик ва ёғоч қутилар 

ишлаб чиқариш, тиркамали юк машинала-
ри ва  автомобилларга техник хизмат кўр-
сатиш устахонаси ташкил қилинди.

— Ёшлар ва бизнесни қўллаб-қувватлаш  
йилида  умумий қиймати 1,5 миллион дол-
лар бўлган янги лойиҳани амалга ошириш 
борасида иш бошладик, — дейди тадбир-
кор. — Истиқболли дастурлар доирасида 
1000 тонна сиғимли музлаткич омбори, қа-
доқлаш ускуналари ўрнатиш ҳамда 20 ўрин-
ли меҳмонхона қуриш ишларини поёнига 
етказамиз. Бу 50 дан ортиқ доимий иш ўрни 

яратиш, хомашё эмас, тайёр ва ярим тайёр 
қишлоқ хўжалиги маҳсулотлари экспортини 
амалга ошириш имкониятини беради.

Ҳоким ёрдамчиси тадбиркорлик ташаб-
бусларини қўллаб-қувватлаш, мавжуд имко-
ниятларни кенгайтириш орқали ўзи  ва бош-
қаларни банд қилиш истагида бўлганларни 
ҳар жиҳатдан қўллаб-қувватлаб, амалий ёр-
дам бериб келяпти. Шу кунга қадар ишсиз-
лиги сабаб “Аёллар дафтари”да турган 50 
нафар хотин-қиз ҳудудга яқин жойлашган 
“Hamza Expo Art Textile”, “Ҳожиакбар Асл 
Текст”, “Қадамча Плюс” МЧЖ ва “Моҳла-
рой Лазизбек Файз” хусусий корхоналарига 
ишга жойлаштирилди, 18 нафари имтиёзли 
кредит маблағлари асосида тадбиркорлик 
фаолиятини йўлга қўйди.

— Тикувчилик малакасига эгаман. 
Аммо тикув ва бошқа ишлаб чиқариш 
дастгоҳларининг эскиргани боис, бозор 
талабларига мос сифатли маҳсулот тайёр-
лашда бирмунча қийинчиликларга дуч 
келиб,  фаолиятимизни тўхтатишга маж-
бур бўлган эдик. Шу сабаб бир қанча вақт 
ишсиз сифатида “Аёллар дафтари”да қайд 
қилингандим, — дейди Иродахон Қосимо-
ва. — Маҳалламиздаги ҳоким ёрдамчиси 
билан мулоқотда янги тикув жиҳозлари ха-
рид қилиш учун маблағ масаласида амалий 
ёрдам беришини сўрадим. Мурожаатим 
ижобий ечим топди, менга 15 миллион 
сўм  ажратилиб, сўнгги русумдаги тикув 

дастгоҳлари олиб беришди. Уй шароитида 
тикувчилик корхонаси ташкил қилдим, ма-
ҳалламиздаги 6 нафар хотин-қиз учун иш 
ўринлари яратдим. 

Бу каби мисолларни кўплаб келтириш 
мумкин. Энг муҳими, аҳоли бандлигини 
таъминлаш орқали камбағалликдан чиқа-
риш, турмушини яхшилаш, фаровонли-
гини оширишга қаратилган ислоҳотлар 
маҳалладаги ҳар бир оила ҳаётига кириб 
бормоқда.

— Ҳар бир мурожаат ортида инсон тақ-
дири, унинг бугуни ва эртанги куни мужас-
сам, — дейди ҳоким ёрдамчиси Қиличбек 
Абдужабборов. —  Аҳоли билан олиб бо-
рилаётган амалий мулоқот иш фаолиятимиз 
учун муҳим дастуриламал бўлиб хизмат 
қилмоқда. Асосийси, янги иш ўринлари яра-
тиш орқали аҳоли даромадини ошириш, бу 
йўналишда иш бошламоқчи бўлган ташаб-
бускорларни қўллаб-қувватлаяпмиз. Ўтган 
йили бу йўналишда умумий қиймати 1 мил-
лиард 300 миллион сўмдан ортиқ кредит 
маблағлари ажратилди. Тадбиркорлик фао-
лиятини йўлга қўйиш имконияти бор, аммо 
етарли билим ва кўникмага эга бўлмаган 6 
нафар фуқаро касб-ҳунарга ўқитилди, 9 на-
фар ишсизга субсидия  ажратилди.

Ҳоким ёрдамчиси маҳалла ҳаёти билан 
боғлиқ барча жабҳаларда фаол иштирок эт-
моқда. Айниқса, инфратузилма тармоқлари 
фаолиятини яхшилаш орқали маҳалладошла-
ри оғирини енгил, узоғини яқин қилишга оид  
истиқболли лойиҳаларни амалга оширишда 
бош-қош. Шу кунга қадар 9 километрдан 
ортиқ тоза ичимлик суви тармоғи тортилди. 
Маҳалла ҳамжиҳатликда “Очиқ бюджет” ло-
йиҳасида ғолиб бўлиб, 3 километрдан ортиқ 
ички йўллар асфальтланди. Давлат-хусусий 
шериклик асосида 150 ўринли “Қадамча” 
мактабгача таълим ташкилоти, маҳалла фу-
қаролар йиғини бинолари қурилди. “Яшил 
макон” умуммиллий лойиҳаси доирасида 1 
гектар ерда боғ ташкил этилди.

Сирасини айтганда, кўлами кенг эзгу 
ишлар маҳалладаги ҳар бир оила ҳаётида 
бўй кўрсатяпти. Натижада аҳоли турмуши 
яхшиланиб, дастурхонлар тўкинлиги таъ-
минланяпти. Таъбир жоиз бўлса, “Обод”-
даги ҳоким ёрдамчиси халқ билан муло-
қотга киришиб, уларнинг оғирини енгил 
қилиб, фаровон муҳитнинг бир қанотига 
айланган бўлса, имкониятлардан унумли 
фойдаланаётган, шукроналик ҳисси билан 
яшаётган аҳоли унинг иккинчи мустаҳкам 
қанотидир.

Расулжон КАМОЛОВ,
“Янги Ўзбекистон” мухбири

Ҳоким ёрдамчиси тадбиркорлик ташаббусларини қўллаб-
қувватлаш, мавжуд имкониятларни кенгайтириш орқали 
ўзи  ва бошқаларни банд қилиш истагида бўлганларни 
ҳар жиҳатдан қўллаб-қувватлаб, амалий ёрдам бериб 
келяпти. Шу кунга қадар ишсизлиги сабаб “Аёллар 
дафтари”да турган 50 нафар хотин-қиз ҳудудга яқин 
жойлашган “Hamza Expo Art Textile”, “Ҳожиакбар Асл 
Текст”, “Қадамча Плюс” МЧЖ ва “Моҳларой Лазизбек 
Файз” хусусий корхоналарига ишга жойлаштирилди, 
18 нафари имтиёзли кредит маблағлари асосида 
тадбиркорлик фаолиятини йўлга қўйди.

2024 йилда энг кўп экспорт бўладиган Европадаги 10 та давлат билан миллий 
сертификатни икки томонлама тан олиш бўйича келишувга эришилиб, 1,7 мингта 
халқаро стандарт ва 19 та техник регламент қабул қилинади. 1,2 мингта корхонада 
халқаро сифат тизими жорий этилиб, сифати кафолатланган маҳсулотлар тури 
амалдаги 4 мингтадан 7,5 мингтага етказилади.

Ўзбекистон — Хитой ўртасидаги кенг қамровли стратегик 
шериклик узоқ муддатга мўлжалланган ижтимоий-сиёсий, иқтисодий ва 

бошқа кўплаб соҳаларни қамраб олган. 

2024 йил 24 январь, 17-сон

Шу билан бирга, Ўзбекистон — Хитой 
сармоявий ҳамкорлиги жадал ривожланиб, 
турли йўналишларда янада диверсифи-
кация қилинмоқда. Маълумотларга кўра, 
2023 йилда Хитой Ўзбекистоннинг асосий 
сармоявий ҳамкорига айланиб, умумий 
сармоя ҳажми 11 миллиард AҚШ доллари-
дан ошган. Бугунги кунга қадар жуда кўп 
ҳаётий ҳамда муҳим истиқболли лойиҳа-
лар муваффақиятли амалга оширилди ва 
давом эттирилмоқда. Улар орасида инф-
ратузилма, кимё саноати, энергетика, сув 
хўжалиги, транспорт, коммуникация ва 
бошқа соҳаларга оид лойиҳалар бор. 

ЎЗАРО ИШОНЧ 
УСТУВОРЛИГИ

Икки давлат ўртасидаги сиёсий дип-
ломатик алоқаларнинг мунтазам ривож-
ланиши ва самарадорлигини белгилаб 
берувчи асосий нуқта юқори даражадаги 
ўзаро муносабатларнинг изчиллиги би-
лан боғлиқ. Бу эса, ўз навбатида, давлат 
раҳбарлари ўртасидаги самимий ишонч, 
вазиятни стратегик баҳолашнинг янги 
тажрибаси ва замонавий ташаббусларни 
илгари суришга асос бўлмоқда. Шунинг-
дек, икки томон учун амалий аҳамиятга 
эга қарорлар ишлаб чиқишга олиб келув-
чи очиқ ва прагматик мулоқотнинг йўлга 
қўйилгани, давлат раҳбарлари ўртасида 
турли шакл ва форматларда учрашувлар 
ташкил этилиши самарали натижаларга 
олиб келяпти.

Жумладан, 2017-2022 йилларда 
 Президентимиз Шавкат Мирзиёев ва ХХР 
Раиси Си Цзиньпин кўп томонлама сам-
митларда учрашди, икки мамлакат раҳбар-
ларининг ўзаро расмий ва амалий ташриф-
лари бўлиб ўтди, телефон мулоқотлари 
амалга оширилди. ХХР Раиси Си Цзинь-
пиннинг 2022 йил сентябрда Ўзбекистон-
га, Президент Шавкат Мирзиёевнинг 2017 
йил ва 2023 йилда Хитойга ташрифи икки 
томонлама муносабатлар ривожида кучли 
туртки бўлди.

Сиёсий дипломатик алоқаларнинг 
мунтазамлиги ва барқарорлигида икки 
давлат парламентлари ҳамда ҳукуматла-
рининг фаол ҳамкорлиги ҳам муҳим аҳа-
мият касб этмоқда. Жумладан, 2017 йил 
май ойида Олий Мажлис ва Бутунхитой 
халқ вакиллари кенгаши ўртасида ҳам-
корлик бўйича парламентлараро гуруҳ 
мулоқотлари йўлга қўйилди. Шунинг-
дек, парламент делегацияларининг ўзаро 
ташрифлари алмашиляпти. 2019 йилда 
ҳукуматлараро алмашинув доирасида 
Ўзбекистон Бош вазирининг Хитойга ва 
ХХР Давлат кенгаши Бош вазирининг 
Ўзбекистонга ташрифи амалга оширил-
ди, 2021 йил июнь ойида ҳукумат раҳбар-
ларининг онлайн учрашуви бўлиб ўтди. 
2022 йил август ойида эса онлайн тарзда 
Ҳамкорлик бўйича Ўзбекистон — Хитой 
Ҳукуматлараро қўмитасининг 6-мажлиси 
ташкил этилди. 2023 йил октябрь ойида 
Бош вазир Абдулла Арипов XIX Осиё 
ўйинларининг ёпилиш маросимида иш-
тирок этиш учун Хитойга ташриф буюр-
ди ва ХХР Давлат кенгаши Бош вазири 
Ли Цян билан учрашди.

“БИР МАКОН, БИР  
ЙЎЛ” — САМАРАДОР 

ТАШАББУСЛАР МАЙДОНИ

“Бир макон, бир йўл” ташаббуси 2013 
йилда Хитой ҳукумати томонидан 150 га 
яқин давлат ва халқаро  ташкилотларга 

Ушбу давлат ташрифи арафасида 
 Ўзбекистон Республикаси Президенти Шавкат 
 Мирзиёевнинг “Ўзбекистон — Хитой: минг 
йилликларни қамраб олган дўстлик ва ҳам-
корлик” номли мақоласи Хитойнинг марказий 
газеталарида эълон қилинди. Унда давлатимиз 
раҳбари ХХР Раиси Си Цзиньпин бошчилиги-
да Хитой Халқ Республикасининг ҳозирги та-
раққиёт йўли, жаҳонда тобора ошиб бораётган 
нуфузи ва мавқеи, мамлакатларимиз ва халқла-
римиз ўртасидаги муносабатларнинг узоқ тари-
хига юксак баҳо берди. 

“Буюк қадимий цивилизациялар ҳар доим 
бир-бирига ўхшаш, бир-бирини тушунади ва 
руҳан яқиндир. Ўзбек ва хитой халқларининг 
маданияти ва идеаллари ўхшаш”, дея таъкидла-
нади мақолада. 

Дарҳақиқат, бой тарихий меросга эга мам-
лакатларимиз ўртасидаги муносабатлар бир 
неча минг йилликларга бориб тақалади. Тари-
хан Буюк ипак йўли минтақа халқларини бир-
бирига боғлаб, нафақат савдо, балки илмий 
ва маданий ришталар ўрнатишда муҳим роль 
ўйнаган. 

Бугунги кунда икки давлат етакчиларининг 
мустаҳкам дўстлиги ва сиёсий иродаси туфайли 
Ўзбекистон ва Хитой муносабатлари стратегик 
шериклик даражасида жадал ривожланиб кел-
моқда. Таъкидлаш жоизки, Ўзбекистон ва Хи-
той халқаро майдонда умумий манфаатли маса-
лалар бўйича, шунингдек, миллий ривожланиш 
стратегиясини илгари суришда ҳам бир-бирини 
қўллаб-қувватлаб келмоқда. 

Маълумки, икки давлат ўртасида 2023-2027 
йилларга мўлжалланган янги даврдаги ҳар то-
монлама стратегик шерикликни ривожланти-
риш дастури амалга оширилмоқда. Томонлар-
нинг биргаликдаги саъй-ҳаракатлари туфайли 
савдо-иқтисодий ва сармоявий соҳаларда сези-
ларли ютуқларга эришилди. 

Хитой узоқ йиллар давомида Ўзбекистон-
нинг асосий иқтисодий ҳамкори сифатидаги 
мавқеини изчил сақлаб келмоқда. Маълумот-
ларга кўра, 2023 йилда ҳам Хитой Ўзбекистон-
нинг асосий савдо ҳамкори, деб эътироф этил-
ди. Йил давомида икки давлат ўртасидаги товар 
айирбошлаш ҳажми 52,2 фоизга ўсиб, 13,7 мил-
лиард АҚШ долларини ташкил этди. 

“Бир макон, бир йўл” ташаббусини бирга-
ликда амалга ошириш борасидаги ҳамкорлик 
ҳам самарали бўлмоқда. Ўтган давр ичида 
“Хитой — Марказий Осиё” газ қувури, Қамчиқ 
довонида минтақамиздаги энг узун темир йўл 
туннели, “Хитой — Қирғизистон — Ўзбекис-
тон” автомобиль йўли, Бухоро ва Қашқадарё 
вилоятларида 1000 мегаватт қувватга эга қуёш 
фотоэлектр станциялари қурилиши каби қатор 
йирик қўшма лойиҳалар амалга оширилди. 

Ўзбекистон — Хитой ўртасида сармоя ва 
замонавий технологиялар соҳасидаги ҳамкор-
лик тобора муҳим аҳамият касб этмоқда. Хитой 
компаниялари ва молия институтлари иштиро-
кида юқори технологиялар, муқобил энергети-
ка, кимё, машинасозлик, металлургия, электро-
техника, инфратузилмани модернизация қилиш 
каби соҳаларда кўплаб сармоявий лойиҳалар 
амалга оширилмоқда. Хитойнинг Ўзбекистонга 
киритаётган сармояси ҳар йили 40-50 фоизга 
ошиб боряпти.

Ҳозирги вақтда дунёда юз бераётган шид-
датли инновацион ўзгаришлар, рақамлашти-
риш жараёни, сунъий интеллектнинг жорий 
этилиши мамлакатларимиз олдига янгидан-ян-
ги долзарб вазифаларни қўймоқда. Бундай ша-
роит давлатларимизнинг ҳамкорлик борасида 
ҳали ишга солинмаган улкан имкониятларидан 
тўлақонли фойдаланишни тақозо этади. 

Мутахассислар фикрича, яқин беш йил 
ичида жаҳон меҳнат бозорида сезиларли ўз-

Халқаро ҳамкорлик

Тараққиёт йўли

ªзбекистон – Хитой: 
СИЁСИЙ ДИПЛОМАТИК 

АЛО¯АЛАР – ЯНГИ ДАВРНИНГ 
МУ²ИМ ПЛАТФОРМАСИ 

сармоя киритиш учун қабул қилинган 
глобал инфратузилмани ривожлантириш 
стратегияси ҳисобланади. Мазкур дас-
тур Хитой Халқ Республикаси Раиси Си 
Цзиньпин ташаббуси билан йўлга қў-
йилган. Бундан кўзланган асосий мақсад 
Буюк ипак йўли чорраҳасида кесишган 
қўшни давлатлар билан ҳамкорликда 

“иқтисодий камарни қуриш”дан иборат. 
Ушбу ташаббусда Ўзбекистоннинг ишти-
роки муҳим аҳамиятга эга. Бу жараёнда 
ўзаро умумий манфаат тамойили ҳамо-
ҳанглик қилмоқда. 

Халқаро доирада Буюк ипак йў-
лининг замонавий кўриниши сифа-

тида баҳоланаётган ва давлатимиз 
раҳбари томонидан “Халқаро ҳам-
корликнинг янги модели” сифатида 
эътироф этилган “Бир макон, бир 
йўл” дастури минтақалар ўртасида-
ги умумий тараққиёт ва фаровон-
ликка эришиш йўлидаги зарурий, 
инклюзив ҳамда очиқ платформага 
айланиб бормоқда. 

Ўзбекистон кўп томонлама муносабат-
лар, бошқача айтганда, ташаббус доира-
сидаги иштирокчи давлатлар билан сав-
до-иқтисодий, инвестициялар, транспорт 
соҳасидаги имкониятлардан биргаликда 
фойдаланиш ва такомиллаштириш, замо-
навий иқтисодий дипломатияни ривож-
лантиришнинг механизмларини шакллан-
тиришга қулайликлар яратмоқда. Хусусан, 
ҳар бир мамлакатга барча шериклар билан 
муносабатларда имтиёзлардан фойдала-
ниш имконини берадиган механизмлар 
асосида халқаро ташқи иқтисодий алоқа-
ларни ривожлантиришга ўзига хос ҳисса 
қўшмоқда.

Ўзбекистон учун Хитой ташаббуси 
доирасида амалга оширилаётган ислоҳот-
ларнинг мантиқий давоми улкан ҳудудда 
давлатлар билан мавжуд имкониятлардан 
биргаликда фойдаланиш, мавжуд тўсиқ-
ларни биргаликда ечиш ва истиқболдаги 
ҳаракатларни ўзаро ҳамкорликда ва бирга-
ликда мувофиқлаштириш руҳи жозибали 
ҳисобланади. Бу иқтисодиётнинг янада 
очиқ, инклюзив, қулай, мувозанатли ва 

ўзаро манфаатли йўналишда ҳаракатлани-
шига ёрдам бермоқда.

Мамлакатимиз томонидан илгари 
сурилган ва доимий равишда эътибор 
қаратиб келинаётган Ўзаро боғлиқлик 
концепциясини амалга ошириш, Мар-
казий Осиё ва ташаббус иштирокчи-

лари билан қўшма лойиҳаларни ишлаб 
чиқиш ҳамда янги ташаббусларни ил-
гари суришда халқаро майдон сифати-
да муҳим аҳамиятга эга бўлмоқда. Бу 
борада минтақанинг транзит салоҳия-
тини ишга солиш, жумладан, Хитой 
— Марказий Осиё — Жануби-ғарбий 
Осиё иқтисодий коридорини шакллан-
тириш муҳим аҳамиятга эга. Бошқача 

айтганда, ташаббус доирасидаги ўза-
ро ҳамкорлик бутун дунёда, хусусан, 
Ўзбекистонда иқтисодий ўсишни рағ-
батлантиришнинг муҳим йўлига ай-
ланишига янги шароитларни вужудга 
келтираётгани билан фарқланади.

ШҲТ ФАОЛИЯТИДА 
ТРАНСФОРМАЦИОН 

ЎЗГАРИШЛАР

Хитой ва Ўзбекистон ШҲТнинг 
таъсисчилари сифатида кўп йиллар 
давомида бошқа аъзо давлатлар билан 
ташкилот доирасида хавфсизлик, иқ-
тисодиёт, савдо ва мутахассислар ал-
машинуви каби турли соҳаларда яқин 
ҳамкорлик қилиб келмоқда. Хитой 
Ўзбекистоннинг ШҲТдаги иштироки 
ва фаолиятини доимо юқори баҳола-
ган. Буни Ўзбекистон илгари сурган 
ташаббус ва таклифлар Хитой томони-
дан мунтазам қўллаб-қувватланаётгани 
мисолида ҳам кўриш мумкин. Айниқ-
са, ташкилотнинг Самарқанд шаҳрида 
ўтказилган саммитида, янги халқаро 
тартиботлар ўрнатилаётган шароитда 
мулоқот ва ҳамкорликнинг янги моде-
ли шаклланишини бошлаб берди. Ўзбе-
кистон томони манфаатли ҳамкорликни 
янада чуқурлаштиришнинг асосий йў-
налишлари сифатида ўзаро савдони ҳар 
томонлама кенгайтириш ва чуқурлаш-
тириш, инфратузилмани, саноат коо-
перациясини ривожлантириш, яшил ва 
рақамли трансформацияни жадаллаш-
тириш, юқумли касалликлар, иқлим-
нинг салбий оқибатларига қарши бир-
галикда курашиш масалаларини кун 
тартибига қўйди. Ўз навбатида, саммит 
бу масалаларни ечишга қаратилган му-
ҳим стратегик ва концептуал аҳамиятга 
эга 44 та ҳужжатни қабул қилди. 

Ўзбекистон ШҲТ фаолияти янги ри-
вожланиш босқичига чиқишига сабаб 
бўладиган трансформацион ўзгариш-
ларни бошлаб берди. Дунёда вазият 
борган сари мураккаблашиб, айрим 
давлатлар ўртасида келишмовчилик, 
ҳарбий-сиёсий можаро авжига чиқаёт-
ган вазиятда ташкилотни ўзаро очиқ 
ва конструктив мулоқотга асосланган 
ҳамкорлик платформасига айлантирди. 
Ташкилотдаги “Шанхай руҳи”га ҳамо-
ҳанг “Самарқанд руҳи”ни олиб кирди. 
Ўзбекистоннинг ташкилот доирасида-
ги саъй-ҳаракати дун ёдаги вазиятни 
прагматик тушунишга туртки берди. 
Саммит доирасида Умумий хавфсиз-
лик ва фаровонлик йўлида Самарқанд 
бирдамлик ташаббусининг қабул қи-
линиши тинчликни таъминлаш, нафа-
қат ташкилотга аъзо давлатлар, балки 
бутун Евроосиё минтақаси ривожлани-
шига хизмат қиладиган қарорлар қабул 
қилиш ва амалга оширишда  янги давр-
нинг муҳим платформаси сифатида 
 стратегик аҳамият касб этмоқда.

Бир сўз билан айтганда, Ўзбекистон — 
Хитой ўртасидаги кенг қамровли стратегик 
шериклик узоқ муддатга мўлжалланган 
ижтимоий-сиёсий, иқтисодий ва бошқа 
кўплаб соҳаларни қамраб олган. Ўзаро 
муносабатларни мувофиқлаштиришнинг 
ташкилий-ҳуқуқий асослари шаклланиб, 
ривожланиб бормоқда. Стратегик шерик-
лар ўртасида манфаатларни ҳисобга олиш, 
ўзаро қўллаб-қувватлаш, бир-бирига бо-
сим ўтказмаслик каби қадриятлар устун-
лик қилмоқда. 

Ўйлаймизки, навбатдаги юқори да-
ражадаги учрашув эришилган натижа-
ларни стратегик таҳлил этиш, давлатла-
римиз ўртасидаги муҳим келишувларни 
амалга ошириш, Хитой ва Ўзбекистон 
ўртасидаги ҳамкорлик истиқболларини 
юқоридаги омиллардан келиб чиқиб, 
янада мустаҳкамлашда муҳим пойдевор 
бўлади.

Сайфиддин ЖЎРАЕВ,
сиёсий фанлар доктори, профессор 

ИНСОН КАПИТАЛИНИ 
РИВОЖЛАНТИРИШ 
дўстона муносабатларни 

мустаҳкамлаш асоси 

Тимур АБДУЛЛАЕВ,
Давлат хизматини ривожлантириш 
агентлиги бошқарма бошлиғи

гаришлар рўй беради. Хусусан, 83 миллион 
иш ўрни йўқ бўлиши ҳамда 69 миллион янги  
иш ўрни яратилиши кутилмоқда. 

Ўз навбатида, кадрлар сиёсати, инсон капи-
талини ривожлантириш борасидаги ҳамкорлик 
давлатларимизнинг улкан салоҳиятини тўлиқ 
рўёбга чиқаришга хизмат қиладиган муҳим йў-
налишлардан биридир. 

Бугунги кунда айнан инсон капиталини ри-
вожлантириш йўналишидаги ҳамкорлик икки 
давлат ўртасидаги дўстона муносабатларни 

мустаҳкамлаш учун муҳим асос бўлиб хиз-
мат қилмоқда. Бу борада эришилган салмоқли 
ютуқларни алоҳида таъкидлаш жоиз. 

Айни пайтда икки мамлакат таълим, илмий-
техника муассасалари ўртасида самарали ҳам-
корлик йўлга қўйилган, идоралараро дастурлар 
доирасида талабалар ва стажёрлар алмашинуви 
фаоллашмоқда. Ўзбекистондаги олтита универ-
ситетда хитой тили ўқитилади.

Ўзбекистондаги олий ўқув юртларида 
600 дан ортиқ талаба хитой тилини асосий 
тил сифатида ўрганяпти. Хитой тарихи, ма-
данияти ва анъаналарини ўрганишни тарғиб 
қилиш мақсадида мамлакатимиздаги олий 
ўқув юртларида хитой тили марказлари 
ташкил этилиб, улар ўқув-услубий қўллан-
малар, ўлкашунослик бўйича дарслик ва ма-
териаллар билан таъминланган. 

Тошкент ва Самарқанд шаҳарларида Конфу-
ций институти фаолияти йўлга қўйилган, улар-
да  мингдан ортиқ ёшлар хитой тилини ўрган-
моқда. Шунингдек, юртимизда нуфузли Цинхуа 
ва Пекин университетларининг филиалларини 
очиш бўйича муҳокамалар ҳам давом этяпти. 

Бугун Ўзбекистон ҳар томонлама ижтимоий 
адолатга эришиш, қашшоқликка қарши кура-
шиш, ўрта синфни кенгайтириш, фаровонлик 
ва тенгликни таъминлаш борасида Хитой таж-
рибасини ўрганишдан чуқур манфаатдор.

Кейинги йилларда икки давлат ўртасида 
минтақалараро алоқалар фаоллашди. Ўзбекис-
тонга Шинжон-Уйғур автоном округи, Шенси, 
Шандун, Цзянсу ва Цзянси провинцияларидан 
делегациялар ташриф буюрди. Мамлакатимиз-
да Хитойнинг камбағалликни қисқартириш 
бўйича тўплаган бой тажрибасини ўрганишга 
алоҳида эътибор қаратилмоқда.

Қайд этиш керакки, давлат хизматчилари 
учун Хитойда малака ошириш курсларини 
ташкил этиш борасида ҳам самарали ҳамкор-
лик йўлга қўйилган. Мисол учун, ўтган беш 
йил ичида 4200 га яқин давлат хизматчиси ана 
шундай малака ошириш дастурларида иштирок 
этди. Малака ошириш дастурлари камбағал-
ликни қисқартириш, қишлоқ хўжалиги, давлат 
бошқаруви, тадбиркорлик, иқтисодиёт ва мо-
лия, энергетика, таълим, туризм ва бошқа соҳа-
ларни қамраб олди. 

Икки томонлама ҳамкорликнинг бундай 
шакллари Ўзбекистон ва Хитой ўртасида инсон 
капитали, билим алмашинуви ва маданий ҳам-
корликни мустаҳкамлашга хизмат қилмоқда. 
Мавжуд имконият ва ресурслардан фойдалан-
ган ҳолда, томонлар ўзаро манфаатли ҳамкор-
ликни ривожлантиришга интилмоқда. 

Бошланиши 1-бетда

Бошланиши 1-бетда

“Бир макон, бир йўл” ташаббуси 2013 йилда 
Хитой ҳукумати томонидан 150 га яқин давлат 
ва халқаро ташкилотларга сармоя киритиш 
учун қабул қилинган глобал инфратузилмани 
ривожлантириш стратегияси ҳисобланади. 
Мазкур дастур Хитой Халқ Республикаси 
Раиси Си Цзиньпин ташаббуси билан йўлга 
қўйилган. Бундан кўзланган асосий мақсад 
Буюк ипак йўли чорраҳасида кесишган қўшни 
давлатлар билан ҳамкорликда “иқтисодий 
камарни қуриш”дан иборат. Ушбу ташаббусда 
Ўзбекистоннинг иштироки муҳим аҳамиятга 
эга. Бу жараёнда ўзаро умумий манфаат 
тамойили ҳамоҳанглик қилмоқда. 



Нуқтаи назар

Иқтисодий комплекс раҳбарлари ҳамда барча давлат корхоналари учун 
“2024 йил — таннархни қисқартириш ва самарадорлик йили” 

Тадбиркорлик

Шу ўринда савол: барқарорликка қандай 
эришилади? Унинг жавоби оддий ва ҳамма 
биладиган даражада: албатта, узоқни кўзла-
ган, изчил ва самарали ислоҳотлар орқали. 
Бугунги кунда Ўзбекистон иқтисодиётида-
ги ўзгаришлар олиб борилаётган халқчил ва 
аниқ мақсадли ислоҳотлар мевасидир. Биз бу 
ерда бекорга халқчил ва аниқ мақсадли деган 
жумлаларни қўлламадик. Бинобарин, ишлаб 
чиқилган дастурлар халқ манфаати, инсон 
қадри ва унинг муносиб ҳаёт кечиришини 
таъминлаши билан алоҳида ажралиб туради. 
Бунга исталганча мисоллар келтириш мумкин. 
Жумладан, 2017-2021 йилларга мўлжалланган 
Ҳаракатлар стратегиясида Ўзбекистонни ри-
вожлантиришнинг бешта устувор йўналиши 
белгилаб олинган бўлса, 2022-2026 йилларга 
мўлжалланган Янги Ўзбекистоннинг тарақ-
қиёт стратегиясида юзта мақсад илгари су-
рилди. “Ўзбекистон — 2030” стратегияси ту-
файли эса янада залворли, янада масъулиятли 
вазифаларни  зиммамизга олганмиз.    

Бугун биз ниҳоятда оғир ва мураккаб давр-
да яшаяпмиз. Одамзод иқтисодий, сиёсий, иж-
тимоий муаммолар ўрамида, илгари кўрмаган, 
билмаган мислсиз хавф-хатар ҳамда таҳдид-
лар қуршовида қоляпти. Буни ён-атрофимиз-
да, дунёда бўлаётган воқеа-ҳодисалардан бар-
чамиз кўриб, билиб турибмиз. 

Юртимиздаги янги давр 
эпкинларини англаш ва ҳис 
қилиш учун узоққа боришнинг 
ҳожати йўқ. Шундоққина 
ён-атрофга қарашнинг, 
ўзгаришларга бир қур назар 
ташлашнинг, одамлар 
билан суҳбатлашишнинг 
ўзи кифоя. Илгари гўё 
имконсиздек туюлган, 
иложсиз, дея баҳоланган 
лойиҳалар, ташаббуслар 
қисқа муддатларда рўёбга 
чиқарилмоқда.  

НАТИЖА ЯКУНИЙ 
МАРРА ЭМАС

Видеоселектор йиғилишларидан сўнг 
менда шундай хулосалар пайдо бўлди: эри-
шилган натижалар марра эмас, янада олдин-

Фильмни ёдга оларканмиз, кўз олдимизга 
серташвиш, содда, ўжар, хаёлпараст қиш-
лоқ шифокори  Ҳасан гавдаланади. Унинг 
беғуборлиги ва қуён боқиб, бойиб, кетиш 
йўлидаги соддадилларча уриниши фильмда 
ўта табиий ва ишонарли очиб берилганини 
биласиз. 

Термизлик Камол Жумаев ҳам шаҳарнинг 
қоқ ўртасида қуёнчиликни ташкил этиш бо-
расидаги орзу-режалари ҳақида қўни-қўшни-
ларига сўз очганида, кўпчилик ўша фильмни 
эслатиб, роса кулганди.  

У, аслида, Термиз шаҳридаги Гулираъно 
маҳалласида яшайди.   Кейинги йиллардаги 
ўзгаришлар ва инсонлар ҳаётидаги яхшила-
нишларни кўз ўнгида кўриб, ижтимоий тар-
моқдан кузатиб, беихтиёр қуёнчилик бўйича 
тадбиркорлик фаолиятини бошлаш истаги 
туғилди. Аниқ ва пухта бизнес режа тузди, 
бозорни ўрганди, маълумот тўплади, тажри-
ба орттирди. 

Ўз ҳовлисида қуёнчилик фаолиятини йўл-
га қўйди. Ҳар жойда бўлгани каби “бекор қи-
либсиз” дегувчилар ҳам топилди, аммо ишни 
эплади. Унинг мўъжазгина ҳовлисида ҳозир 
юзга яқин қуён парваришланмоқда. Тадбир-
корнинг айтишича, 5 наслдаги зотдор жони-

Шавкат  ТЎРАЕВ,
иқтисодиёт фанлари доктори, 
профессор

га ҳаракат қилиш, халқ фаровонлиги йўлида 
сидқидилдан меҳнат қилиш керак. 

Рақамларга эътибор қаратамиз: 2023 йили 
мамлакатимизда иқтисодий ўсиш 6 фоизни 
ташкил қилган. Жумладан, саноат 6, хизмат 
кўрсатиш 6,8, қурилиш 6,4, қишлоқ хўжали-
ги 4,1 фоиз ўсган. Бу йил ялпи ички маҳсулот 
ҳажмини камида 6 фоизга кўпайтириб, 100 
миллиард долларга етказиш мақсад қилинган. 

Давлатимиз раҳбари бунинг учун, авва-
ло, энг катта ислоҳотчи бўлган иқтисодий 
ком плекс ходимлари жуда қаттиқ ишлаши 
кераклигини таъкидлади. Масалан, умумий 
саноат ҳажми ўсгани билан ишлаб чиқа-
ришда қўшилган қиймат 40 фоиздан ошма-
ган. Бунинг сабаби сифатида импортга қа-
рамлик, энергия истеъмоли юқорилиги ва 
ортиқча харажатлар кўплиги кўрсатилди. 
Шу боис, иқтисодий комплекс раҳбарлари 
ҳамда барча давлат корхоналари учун “2024 
йил — таннархни қисқартириш ва самара-
дорлик йили” бўлиши лозимлиги таъкид-
ланди. 

Бугунги давр шиддатли. Унинг талаб ва 
тамойиллари тобора такомиллашиб бор-
моқда. Бундай шароитда, дарҳақиқат, қўлга 
киритилган ютуқлар билан кифояланиб бўл-
майди. Янги ташаббус ва ғоялар билан иш-
лаш зарур. Буни ҳар биримиз чуқур тушуниб 
олишимиз даркор. Зотан, Янги Ўзбекистон-
нинг тараққиёт стратегияси 21-мақсадида 
келтирилганидек, иқтисодиёт тармоқларида 
барқарор юқори ўсиш суръатларини таъ-
минлаш орқали келгуси беш йилда аҳоли 
жон бошига ялпи ички маҳсулотни 1,6 ба-
робар ошириш, 22-мақсадида эса миллий 
иқтисодиёт барқарорлигини таъминлаш ва 
ялпи ички маҳсулотда саноат улушини оши-
ришга қаратилган саноат сиёсатини давом 
эттириб, маҳсулот ишлаб чиқариш ҳажмини 
1,4 баробар кўпайтириш режалаштирилган. 
Бунинг учун саноатнинг етакчи тармоқлари-
ни ва иқтисодиётни либераллаштириш ҳам-
да трансформация қилиш юмушлари ниҳоя-
сига етказилиши керак бўлади. 

Шунингдек, энергия ресурслари ва та-
биий газ бозорлари ижтимоий ҳимоя қилиш 
кафолатларига мос тарзда эркинлаштирилиб, 
соҳага хусусий инвестицияларни кенг жалб 
қилишга катта аҳамият берилади. Мис саноа-
ти кластерини ташкил этиш орқали мис ва 
бошқа маҳсулотлар ишлаб чиқариш ҳажми 
2 баробар кўпайтирилиб, 8 миллиард дол-
ларлик маҳсулот ишлаб чиқариш учун асос 
яратилади. Қурилиш материаллари, тўқима-
чилик саноати маҳсулотлари ишлаб чиқариш 
ҳажми ҳам 2 баробар  кўпайтирилади. Йирик 
саноат тармоқлари ҳамда ҳудудий корхона-
лар ўртасида саноат кооперацияси ривож-
лантирилади ва ҳоказо. Бундай режалар кўп 
ва уларнинг бир нечтаси аллақачон рўёбга 
чиқарилаётгани диққатга сазовор. Бунга 2023 
йил охирида нафақат энергетика соҳаси, бал-
ки иқтисодиётимиз, халқимизнинг бугуни ва 
келажак ҳаёти учун муҳим воқеа — мамла-
катимизнинг олти ҳудудида 5 та қуёш, 1 та 
шамол электр станцияси ишга туширилиб, 
тармоққа уланганини мисол сифатида келти-
риш мумкин. Чунки қаерда барқарор энергия 

бўлса, ўша жойда иқтисодиёт ҳам бенуқсон 
ривожланади. Яъни энергетика бутун  иқти-
содиётни ҳаракатга келтирувчи восита ҳисоб-
ланади. Янада муҳими, энергетика тизими 
“яшил”, яъни экологик тоза бўлса, нур устига 
нур. Мазкур лойиҳалар долзарблиги, аҳамия-
ти ҳақида тўхталмаймиз. Бу хусусда бизгача 
маҳаллий, хорижий нашрларда мақолалар, 
таҳлиллар кўп берилди. Муҳими, Ўзбекистон 
ўз олдига қўйган мақсадлари йўлида амал-
га оширилаётган ишларга бундай мисоллар 
бисёр. Бироқ булар етарли эмас. Ҳали қили-
надиган ишлар кўп. Буни ўтган олти йилда 
юртимизга хориждан қарийб 50 миллиард 
доллар инвестиция киритилиб, 2023 йили 
ялпи ички маҳсулот ҳам, саноат ҳам 6 фоиз 
ўсгани ҳолда, товарлар экспортида ўсиш бўл-
маганидан ҳам билиш мумкин.

Шунингдек, мамлакатимиз сертификат-
ларини тан олиш бўйича хорижий шериклар 
билан ишлар лозим даражада ташкил этил-
маган. Халқаро молия ташкилотлари ишти-
рокидаги 480 миллион долларлик 5 та лойиҳа 
бўйича ўзлаштириш бошланмаган. Ҳудуд-
ларда молиялаштирилиши тўлиқ якунланган 
8 триллион сўмлик қарийб мингта лойиҳа ҳа-
лигача ишга тушмаган.

Тўғри, йирик халқаро компаниялар биз-
га ишонч билдирмоқда. Маблағларини ҳеч 
қандай иккиланишларсиз Ўзбекистондаги 
бизнесга йўналтирмоқда. Аммо “Ўзбекис-
тон — 2030” стратегиясида мамлакатимиз 
ЯИМ ҳажмини 160 миллиард долларга ва 
аҳоли жон бошига даромадларни 4 минг 
долларга етказиш мақсади белгиланган экан, 
бунда давлатимиз раҳбари таъкидлаганидек, 
хорижий инвестицияларни янада фаол жалб 
этиш ва экспортни кўпайтириш зарур. Фақат 
ички бозор билан натижага эришиб бўлмай-
ди. Бунинг учун иқтисодий барқарорликни 
таъминлаш, ҳамкор мамлакатлар билан ало-
қаларни янада мустаҳкамлаш, сармоядор-
лар, тадбиркорлар учун бизнес муҳитини 
янада яхшилаш талаб этилади.   

ИҚТИСОДИЁТ ТАЯНЧИ
Гап ўзани ишбилармонлик муҳитига бурил-

ган экан, мамлакатимизда кичик бизнес субъ-
ектларига яратилаётган шарт-шароит ҳамда 
имкониятлар хусусида фикр юритмасак, бўл-
мас. Бинобарин, ана шу қулай муҳит туфайли 
Ўзбекистонда тадбиркорлик жадал ривож-
ланмоқда. Соҳа вакилларига иқтисодиётнинг 
таянч устуни, кучи сифатида қаралмоқда. 

Мамлакатимиздаги ишбилармонлик му-
ҳити Иқтисодий тадқиқотлар ва ислоҳотлар 
маркази томонидан 2020 йилдан буён сўров 
ўтказиш асносида таҳлил қилиб келинади. 
Ҳар ойда ўтказиладиган сўровномада юрти-
миз бўйлаб 1000 нафар бизнес вакиллари қат-
нашади. Яқинда ушбу марказ ишбилармонлик 
муҳитининг бир йиллик жамланган таҳлили-
ни эълон қилди. Унда келтирилишича, умумий 
таҳлил 2023 йилда кескин тебранишларга уч-
рамагани ва ижобий қолганини кўрсатган. 

Йил якуни бўйича ишбилармон доиралар 
томонидан тўсиқлар таҳлили шуни кўрсат-
дики, тадбиркорларнинг ўртача 53 фоизи 
бизнес юритишда ҳеч қандай тўсиқ йўқли-
гини таъкидлаган бўлса, айрим қатнашчилар 
бизнесни юритишга энг кўп таъсир кўрсата-
диган тўсиқлар сифатида молиялаштириш, 
ер, солиқ ва электр энергияси билан боғлиқ 
масалаларни қайд этган. 

Ҳар қандай мамлакат иқтисодий тарақ-
қиёти айнан шу юртда тадбиркорлик қай да-
ражада ривожланаётганидан далолат беради. 
Чунки иқтисодиётдаги ижобий ўзгаришлар 
кичик бизнес ва хусусий тадбиркорлик субъ-
ектлари улушининг кўпайиб боришига, яра-
тилган ишбилармонлик муҳитига кўп жиҳат-
дан боғлиқ.

Тараққиёт стратегиясининг 29-мақсади-
да тадбиркорлик фаолиятини ташкил қилиш 
ва доимий даромад манбаларини шакллан-
тириш учун шароит яратиш, хусусий сек-
торнинг ЯИМдаги улушини 80 фоизга ва 
экспортдаги улушини 60 фоизга етказиш 
кўзлангани ана шундай масалаларни ҳал 
этиш долзарб эканини англатади. Ва бу жа-
раён ҳар йили Президентнинг тадбиркорлар 
билан ўтказаётган “Очиқ мулоқоти”да ўз 
ечимини топяпти ҳам. 

Юртимизда хусусий сектор нафақат тад-
биркорликка кенг йўл очиб бериш, балки 
унинг ривожланишига билвосита таъсир 
кўрсатиши мумкин бўлган ҳар қандай йў-
налишга эътибор қаратиш орқали ривож-
ланиб, кенгайиб бормоқда. Улар фаолия-
тида юзага келган долзарб масалалар йил 
давомида давлатимиз раҳбарининг доимий 
эътиборида бўлгани эса Ўзбекистонда тад-
биркорлар нечоғлиқ қадрланаётганини анг-
латади. 

Ўзбек тилининг изоҳли луғатида “таянч” 
сўзига “нарсани кўтариб, тик туриши учун 
хизмат қиладиган восита, устун, тиргак, тир-
говуч”, деган таърифлар берилган. Чиндан 
ҳам қачонки бир нарсага ишонилсагина, унга 
суянилади, таянилади. Ўзбекистон бугун том 
маънода тадбиркорларга ишонмоқда, суян-

моқда. Пировардида соҳа вакиллари катта 
куч сифатида иқтисодиёт ва жамиятда ўрни-
ни тобора мустаҳкамлаб олмоқда. 

ЭЗГУ ИШЛАР ИЗЧИЛ 
ДАВОМ ЭТАДИ

Президентимиз Янги йил байрами таб-
ригида инсон қадрини улуғлаш, аҳоли ман-
фаатларини таъминлаш, бунинг учун кучли 
иқтисодиёт барпо этиш бизнинг асосий вази-
фамиз эканини таъкидлаб, шу мақсадда 2024 
йилни мамлакатимизда “Ёшлар ва бизнесни 
қўллаб-қувватлаш йили” деб эълон қилди.

Жорий йилда иқтисодиётимизга хорижий 
инвестицияларни жалб этиш, тадбиркорлик 
ва хусусий мулк учун кенг имкониятлар яра-
тиш янада кучайтирилади. Илм-фан, иннова-
ция, IT каби соҳаларни, “яшил” ва рақамли 
технологияларни ривожлантиришга эътибор 
кучаяди.  

2024 йил Ўзбекистонда жадал ишчанлик 
кайфияти билан бошланди. Жойларда янги 
ташаббуслар рўёбга чиқарилиши баробари-
да, янги вазифалар, янги режалар белгилаб 
олинмоқда. Иқтисодиётда барқарор ривож-
ланишни таъминлашнинг янги чоралари 
кўрилмоқда. Тадбиркорликни қўллаб-қув-
ватлашнинг ҳуқуқий асослари янада тако-
миллаштириляпти. 

Мақола тайёрланиш жараёнида мав-
зуга доир яна бир янгилик эътиборимиз-
ни тортди. Гап шундаки, тадбиркорлик 
субъектлари билан ўтказилган мулоқот-
ларда билдирилган фикрлар ҳамда кенг 
жамоатчиликнинг таклифлари чуқур таҳ-
лил қилинган ҳолда Президентимизнинг 
“Яширин иқтисодиётга қарши курашиш 
соҳасида давлат назорати механизмларини 
такомиллаштириш чора-тадбирлари тўғри-
сида”ги фармони қабул қилинди. Бундан 
кўзланган асосий мақсад қонунга итоаткор 
тадбиркорларни қўллаб-қувватлаш, яши-
рин иқтисодиётни репрессив йўл билан 
эмас, балки уларни рағбатлантириш меха-
низмлари ва амалий кўмак бериш орқали 
кўламини камайтириш, жазо чораларини 
кучайтиришдан воз кечган ҳолда инсофли 
тадбиркорни ҳимоя қилиш, уларга ҳақиқий 
кўмакчи бўлиш ҳамда бизнес ривожига тў-
сиқ бўлувчи коррупцион омилларга барҳам 
беришдир. 

Ўтган йили Тараққиёт стратегиясини 
амалга ошириш жараёнида орттирилган 
тажриба, жамоатчилик фикри асосида қабул 
қилинган “Ўзбекистон — 2030” стратегияси-
да энг аввалги вазифалардан бири сифатида  
барқарор иқтисодий ўсиш орқали даромади 
ўртачадан юқори бўлган давлатлар қаторидан 
ўрин олиш белгиланган. 

Кечаги, бугунги ва яқин йилларда амал-
га оширилган, қилинаётган ва бажарилажак 
ишлар келгуси тараққиётимизни белгилаб 
берадиган ушбу стратегиядаги вазифалар иж-
росини таъминлашга хизмат қилади. Зотан, 
бу вазифаларнинг бутун мазмун-моҳияти эр-
кин ва фаровон, қудратли янги Ўзбекистонни 
барпо этишга қаратилгандир.  

ЛЕКИН ФОЙДАЛАНИЛМАЁТГАН 
ИМКОНИЯТЛАР ҲАМ ЕТАРЛИ

Бошланиши 1-бетда

Энди унинг режалари сароб эмас, 
ҳаётда амалга ошмоқда

“Ажойиб хаёлпараст” фильмини кўргандирсиз. 
Кинодаги қизиқ эпизодларни сўзлаб, фильм 
қаҳрамонлари айтган гапларни ҳаётимизда ҳазил 
оҳангида қўллаб келамиз, кузатамиз, завқланамиз. 

ворлар турига қараб гўшти, мўйнаси, тивити 
ва териси учун боқиляпти. Парваришланаёт-
ган қуёнларнинг бозори ҳам чаққон. Бозорга 
чиқаришга эҳтиёж йўқ, шу ернинг ўзидан ха-
рид қилиб кетишмоқда.  

— Аввалига кам маблағ сарфлаб, яхши 
даромад олса бўладиган тармоқлар ҳақида 
ўйлардим. Ҳаммаси бирдек қийин туюларди. 
Даромадли йўналишлардан бири — қуёнчи-
лик деган хулосага келдим. Ишни тизимли 
қилсангиз, ҳаммасини жойига қўяркан-
сиз. Қуён парваришлашни ижтимоий тар-
моқдан ўргандим, — дейди ёш тадбиркор  
К.Жумаев. — Қуёнчиликни ташкил этиш 
тажрибасини ҳам интернетдан ўрганганман. 
Тўғриси, бизда ҳали ҳам қуёнчиликда эски 
усуллардан фойдаланиб келинади. Сиз соҳа 
ичига кириб бораверсангиз, жаҳон тажри-
басини ўргансангиз, қуённи кўпайтиришда 
бизда оддий қоидаларга ҳам амал қилинмас-
лигини сезасиз. Келажакда қуёнчилик бўйи-
ча яхши мутахассис бўлиб етишиб, тажри-
баларни оммалаштириш бўйича режаларим 
ҳам бор. 

Сурхондарёда қуёнчилик билан шуғул-
ланувчилар сони, рости, анчагина кам. Ке-
лажакда бу соҳани янада ривожлантириб, 

кластер даражасига чиқаришни ният қилаёт-
ган ёш тадбиркор Камол Жумаевнинг айти-
шича, қуён боқувчи етиштирган маҳсулоти-
ни қаерга сотишини аввалдан режалаштира 

 олиши, озуқа ечимини топишда ҳам муаммо-
га дуч келмаслиги керак. Эътиборли томони, 
 Гулираъно маҳалласида аллақачон унинг ор-
тидан эргашувчи ёш шогирдлари бор. 

Шуниси аниқки, юқорида фаолияти ҳақи-
да сўз юритганимиз каби тадбиркорларнинг 
дарду ташвиши, муаммолари билан ишлаш 
бўйича аниқ механизмлар яратилган. Бунинг 
натижаси ўлароқ шундоққина ёнгинамизда, 
кўз ўнгимизда ишсиз фуқаролар банкдан ма-
ҳалладаги ҳоким ёрдамчиси воситасида им-
тиёзли кредит олиб, иш бошламоқда. 

Уларнинг ҳаёти бугун яхшиланган ва бу-
нинг ортидан ўзи ҳам турли йўналишларда 
янги иш ўринлари яратиб, иқтисодиёт риво-
жига ҳисса қўшаётган инсонлар сафи ортиб 
бораётир. 

Инсон қадрини улуғлаш, мамлакат аҳолиси 
манфаатларини таъминлаш, бунинг учун эса 
кучли иқтисодиётни барпо этиш бугунги кунда 
давлатимиз сиёсатининг устувор йўналишла-
ридан бири. Шу боис, давлатимиз раҳбари то-
монидан йилларга ном берилиши замирида ҳам 
айни жиҳатларни кузатиш мумкин. 

2024 йилнинг “Ёшлар ва бизнесни қўл-
лаб-қувватлаш йили” деб  номланиши ўтган 
йилдаги ишларнинг нафақат узвий давоми, 
балки инсонлар ҳаётини янада яхшилашга 
янги ресурсларни жалб қилиш  имкониятини 
яратади.  

Ҳоким ёрдамчисининг уйма-уй юриб, 
фуқароларни хатловдан ўтказиш жараёнида 
новвойлик ортидан оила тебратиб келаётган 
Сирож Мардоев аввалига ишониб-ишонмай, 
тадбиркорликни йўлга қўйиш борасида му-
рожаат қилганди, кредит муаммоси тезда ҳал 
этилгани ортидан ишга бўлган иштиёқи яна-
да ортди.    

Бу касбда ўн беш йиллик тажрибага эга 
бўлса-да, илк бор ўзининг новвойхонасини 
очди. Икки кишини иш билан таъминлади. 

— Икки йил аввал ишсизлар рўйхатида 
эдим. Меҳнат дафтарчам ҳам юритилмас эди. 
Бугун ўзим, турмуш ўртоғим ва иккита ходи-
мимизнинг ҳам бандлиги таъминланган, — 
дейди тадбиркор Сирож Мардоев.                                                  

Қаердаки инсон қадри устувор бўлар экан, 
ўша юртда ривожланиш ҳам, фаровонлик ҳам 
бўлади. Бугун сўз юритган юртдошларимиз 
фаолияти ҳақиқатдан узоқ эмас, балки реал 
воқеликдир. 

Сиз ҳам юқоридаги қаҳрамонларимиз 
сингари ўз тадбиркорлик фаолиятингизни 
бошлаб, кўпчиликка ибрат бўлаётган ин-
сонлар сафида бўлишингиз мумкин. Чунки 
инсон қадри юксалаётган жамиятда ҳар ким 
ўз истеъдоди, қобилияти ва меҳнати ортидан 
азиз бўлаверади.

Сарвар ТЎРАЕВ, 
журналист

Асли тақдир битигидан нарига ўтиб бўлмас 
экан. Ҳаёт чекига шундай яшаш тарзи битилган 
экан, на илож? Бунга сабр қилишдан ўзга чора 
йўқ. Аравачада ўтирганча ўй-хаёлларининг 
охирини тополмай, боши қотган Дилсора 
телефон қўнғироғидан сергак тортди. 
Эрталабдан йўқлаган ким бўлди? Аслида, унга 
кўп ҳам қўнғироқ бўлавермайди. Биринчи 
гуруҳ ногирони бўлгани боис, асосий вақти 
уйда ўтади. Гоҳида аравачасига ўтирганча 
ҳовли айланганини айтмаса, деярли кўчага 
ҳам чиқмайди. Зериккан пайтлари бирор иш 
билан машғул бўлай деса, ҳунар ўрганишга 
имкони бўлмаган. Қўлидан иш келмайди. 
Баъзида телевизордаги янгиликларда ўзига 
ўхшаш кишиларнинг ҳаракат қилиб, даромад 
топаётганини, ҳатто каттагина тадбиркор 
бўлгани ҳақида эшитиб қолади. Бундан бир оз 
руҳланиб, нимадир касб билан шуғулланишга 
бел боғлаб қолади-ю, лекин шашти кўп ўтмай 
сўнади. Ахир ишлаш учун шароит керак. Кимдир 
ёрдам бериши лозим. 

5НИГОҲМаънавият, маърифат ва инсон тушунчалари бир бутун ҳолдагина муайян мазмунга 
эга бўлади. Маънавият йўқ жойда маълум мақсадга қаратилган инсоний фаолият ҳам бўлмайди, 

инсонлар жамоасининг бирлиги — жамият ҳам бўлмайди.

Бугун давр педагогик таълим олдига ҳам ўта долзарб ва мураккаб 
вазифаларни қўймоқда. Мактабгача ва мактаб таълимини 
ривожлантириш, инновацион салоҳиятга эга ўқитувчилар 
тайёрлаш, уларнинг касбий ривожланиши учун зарур шарт-
шароит яратиш, илғор хорижий тажрибаларга асосланган янги 
ўқитиш усулларини ишлаб чиқиш ва ўқитувчиларнинг методик 
салоҳиятини узлуксиз ошириб бориш шулар жумласидан.

2024 йил 24 январь, 17-сон

Аҳолига керакли тиббий маслаҳатлар бериш билан бир-
га, соғлом турмуш тарзи ва тўғри овқатланиш ҳамда жисмо-
ний фаоллик ҳар қандай касаллик, жумладан, юрак ва қанд 
касалликларининг олдини олишнинг асосий шарти экани 
тушунтирилди. Шунингдек, Қўрғонтепа қишлоғида яшов-
чи 4-гуруҳга кирган беморлар уй шароитида текширилиб, 
уларга тегишли тавсиялар берилди. 

Мана шундай тиббий кўриклар, аҳоли билан очиқ муло-
қотлар сабаб тиббиёт соҳасидаги ижобий ўзгаришларни ҳар 
бир юртдошимиз ўз ҳаётида, турмуш тарзида ҳис этмоқда. 
Буни Шароф Рашидов туманидаги Янгиобод маҳалласида 
яшовчи Хадича Саломованинг фикр-мулоҳазаларидан ҳам 
билса бўлади.

— Бир ойдан буён юрагимда оғриқ сезардим, — дейди 
у. — Туманимиздаги шифокорга кўринган эдим. Баъзи муо-
лажалар тайинлаб, чуқурроқ текширувдан ўтишим учун 
вилоят кардиология шифохонасига боришимни маслаҳат 
берди. Рўзғор юмушлари билан бўлиб, вилоят шифохонаси-
га боришга ҳам имкон топа олмаётган эдим. Кеча неварам 
туманимиз шифохонасига Тошкентдан дўхтирлар келиб, 
беморларни бепул тиббий кўрикдан ўтказаётганини айтиб 
қолди. Бугун барча ишларимни йиғиштириб, тиббий кўрик-
ка келдим. Барча текширувдан ўтдим. Яратганга шукр, жид-
дий касаллик чиқмади. Шифокор касбимни сўради. 35 йил 
мактабда бошланғич синфларга дарс берганимни айтдим. 
“Асабларингиз озгина чарчаган, бир курс даволаниб чиқ-
сангиз, ҳаммаси яхши бўлади. Сиздек нуронийларимиз учун 
санаторийларга бепул йўлланмалар бериляпти, шундан фой-
даланинг”, деди. Дарҳақиқат, шифокорнинг сўзи ҳам шифо. 
Мана, оғриқ сезмаяпман. 

Мамлакатимиз тиббиёт тизимидаги бу каби ўзгаришлар 
халқимиз тансиҳатликда ва хотиржам яшаши гарови бўлиб 
хизмат қилмоқда.

Фарҳод НЕЪМАТОВ,
“Янги Ўзбекистон” мухбири

Бугунги кун таҳлиллари шуни кўрсатмоқ-
даки, айрим талаба ёшлар орасида маънавий 
чекланганлик, дунёқарашнинг торлиги ту-
файли ёт ғояларга алданиш, одоб меъёрла-
рига риоя қилмаслик, сўз ва иш орасидаги 
тафовут, миллий ғурурнинг сустлиги каби 
нохуш ҳолатлар учраб турибди. Уларни ил-
мий асосда ўрганиб, бартараф қилиш ҳар би-
римизнинг вазифамиздир.

Йил якуни арафасида ўтказилган Респуб-
лика Маънавият ва маърифат кенгашининг 
кенгайтирилган йиғилишида маданият, санъ-
ат, маънавият ва маърифат соҳаларини ислоҳ 
қилиш, бу борада натижадорликни ошириш 
бўйича қатор устувор вазифалар белгилаб 
олинди. Бу йўналишдаги ишларни янада жа-
даллаштириш учун 2024 йилдан бошлаб ҳар 
йили 100 миллиард сўмдан маблағ ажратили-
ши таъкидланди.

Жумладан, бугунги кунда ижтимоий 
тармоқлар орқали, асосан, четдан, баъзан 
мамлакатимизнинг ўзида ҳам Конституция 
ва қонунларимизга зид позициялар илгари 
сурилаётгани, жумладан, диний эътиқод ни-

— Яхшимисиз, Дилсорамисиз? — телефон-
нинг нариги томонидан берилган аёл киши-
нинг жарангдор саволи уни шошилтирди.

— Ҳа, ҳа, Дилсораман. Кимсиз?
— Маҳаллангиздаги янги тикув корхонаси 

раҳбари Зарифаман. Сизни ишга таклиф қил-
моқчи эдим.

— Ишга таклиф қилмоқчи эдим?.. Кечира-
сиз, адашдингиз, шекилли? 

— Йўқ, нега адашаман. Сиз маҳалламизда-
ги Дилсорамисиз? Биламан, хижолат чекманг. 
Бизда сизга мос иш бор. Тикувчилик. Бир жой-
да ўтириб ишлайсиз. Маош ҳам берамиз. Сиз 
бизга кераксиз.

— Яхши-ку, лекин тикувчиликни билмай-
ман-да.

— Буёғини ўйламанг. Сиз бугуноқ корхо-
намизга келинг, қолганини шу ерда гаплашиб 
оламиз. 

Қисқа мулоқот унинг юзларида табассум 
пайдо қилди. Бир оз ҳаяжонланиб, ўз-ўзига 
ишонқирамади. Наҳотки ишга таклиф қили-
шаётган бўлса? Демак, уни сўроқлашяптими, 
у ҳам шу жамият учун нимадир қилиши мум-
кин экан. Шукрки, аравачада юрса-да, қўлла-
ри билан барча ишни бажара олади. Айниқса, 
ўтириб бажарадиган бичиш-тикиш ишларини 
қойиллатади. Фақатгина ўрганиб олса бўлгани. 
Тезда тараддудланиб, ҳамроҳи билан айтилган 
манзил томон йўл олди.

КЕЧАГИ ОРЗУМ — БУГУН КАСБИМ

Ваҳобжон РАЖАПОВ, 
тарих фанлари номзоди

қоби остида ёшларни маърифатга эмас, жа-
ҳолатга ундаш ҳолатлари пайдо бўлаётгани, 
бундай вазиятда жамиятимизда жаҳолатга 
қарши маърифат билан курашишни кучайти-
риш, ҳушёрлик ва огоҳликни янада ошириш 
лозимлиги таъкидланди. Давлатимиз раҳба-
ри зиёлиларимизни тинчлик ва бағрикенглик 
муҳитини мустаҳкамлашда янада фаол ва ўз-
ларининг маънавий фазилатлари билан бош-
қаларга ўрнак бўлишга чақирди.

Йиғилишда ўзбек тилининг давлат тили 
сифатидаги нуфузини ошириш хусусида 
алоҳида тўхталиб ўтилди. Ўзбек тили ва 
адабиёти фани ўқитувчиларига ҳам халқаро 
сертификатга эга бўлган бошқа фан ўқитув-
чиларидан кам бўлмаган миқдорда қўшимча 
ҳақ тўланиши ҳамда миллий сертификатга 
эга бўлган мазкур фан ўқитувчиларига кел-
гуси ўқув йилидан бошлаб, 50 фоиз устама 
тўланиши қайд этилди. Ўзбек тили бўйича 
халқаро фан олимпиадалари ғолиб ва соврин-
дорлари пул мукофоти билан тақдирланиши 
ҳамда олийгоҳларга ўзбек тили филология-
си йўналиши бўйича давлат гранти асосида 
ўқишга қабул қилиниши белгиланди. Бун-
дай ўзгаришлар педагогика йўналишидаги 
университет ва институтлар зиммасига катта 
масъулият юклайди, албатта. 

Маънавият, маърифат ва инсон тушунча-
лари бир бутун ҳолдагина муайян мазмунга 
эга бўлади. Маънавият йўқ жойда маълум 
мақсадга қаратилган инсоний фаолият ҳам 
бўлмайди, инсонлар жамоасининг бирли-
ги — жамият ҳам бўлмайди. Юртимизда 
амалга оширилаётган иқтисодий ислоҳот-
лар тақдири пировард натижада маънавий-
маърифий ишлар даражасига боғлиқ муҳим 
ҳаётий масаладир. Сабаби, маънавий-маъ-
рифий ишларнинг асосий вазифаси юксак 
ахлоқий фазилатларни ўзида мужассам этган 
комил инсонни тарбиялашдан иборат. Маъ-
рифатпарвар аллома Абдулла Авлоний инсон 
маънавий юксалишида илмнинг аҳамияти 
хусусида шундай ёзган эди: “Илм дунёнинг 
иззати, охиратнинг шарофатидур. Илм инсон 
учун ғоят олий ва муқаддас бир фазилатдур. 
Зероки, илм бизга ўз аҳволимизни, ҳарака-

тимизни ойина каби кўрсатур. Зеҳнимизни, 
фикримизни қилич каби ўткур қилур. Илмсиз 
инсон мевасиз дарахт кабидур”.

Президентимизнинг 2022 йил 11 майда-
ги “2022-2026 йилларда мактаб таълимини 
ривожлантириш бўйича миллий дастурни 
тасдиқлаш тўғрисида”ги фармонига муво-
фиқ, Низомий номидаги Тошкент давлат пе-
дагогика университети Мактабгача ва мактаб 
таълими вазирлиги тасарруфига ўтказилди 
ва педагогика йўналиши бўйича ўқув дастур-
ларни ишлаб чиқишда етакчи олий таълим 
муассасаси этиб белгиланди. 

Ўтган йили 21 июнь куни эса “Педагогик 
таълим сифатини ошириш ва педагог кадрлар 
тайёрловчи олий таълим муассасалари фао-
лиятини янада ривожлантириш чора-тадбир-
лари тўғрисида”ги қарор қабул қилинди. Бу 
ҳужжат мамлакатимизда янги авлод педагог-
ларини тайёрлашда муҳим ҳуқуқий асос бўла-
ди. Қарор ўта долзарб ва ўзаро узвий боғлиқ  
3 та вазифа — замонавий таълим дастурлари-
ни ишлаб чиқиш, юқори малакали профессио-
нал кадрлар тайёрлашни янги босқичга кўта-
риш, педагогика соҳасида таълим, илм-фан ва 
амалиёт уйғунлигини таъминлаш масалалари-
ни самарали ҳал этишни кўзда тутади.

Низомий номидаги Тошкент давлат пе-
дагогика университетида таҳсил олаётган 
2-4-босқич талабаларининг малакавий ама-
лиётини Тошкент шаҳридаги 1 та Президент, 
3 та ихтисослаштирилган, 234 та умумтаъ-
лим мактаби, 6 та махсус мактаб-интернат, 
26 та мактабгача таълим ташкилоти, 3 та 

академик лицей ва 5 та профессионал таълим 
муассасасида ташкил этиш бўйича шартно-
малар тузилди. 

Бугун давр педагогик таълим олдига ҳам 
ўта долзарб ва мураккаб вазифаларни қўй-
моқда. Мактабгача ва мактаб таълимини 
ривожлантириш, инновацион салоҳиятга 
эга ўқитувчилар тайёрлаш, уларнинг касбий 
ривожланиши учун зарур шарт-шароит яра-
тиш, илғор хорижий тажрибаларга асослан-

Асли тақдир битигидан нарига ўтиб бўлмас 
экан. Ҳаёт чекига шундай яшаш тарзи битилган 
экан, на илож? Бунга сабр қилишдан ўзга чора 
йўқ. Аравачада ўтирганча ўй-хаёлларининг 
охирини тополмай, боши қотган Дилсора 
телефон қўнғироғидан сергак тортди. 
Эрталабдан йўқлаган ким бўлди? Аслида, унга 
кўп ҳам қўнғироқ бўлавермайди. Биринчи 
гуруҳ ногирони бўлгани боис, асосий вақти 
уйда ўтади. Гоҳида аравачасига ўтирганча 
ҳовли айланганини айтмаса, деярли кўчага 
ҳам чиқмайди. Зериккан пайтлари бирор иш 
билан машғул бўлай деса, ҳунар ўрганишга 
имкони бўлмаган. Қўлидан иш келмайди. 
Баъзида телевизордаги янгиликларда ўзига 
ўхшаш кишиларнинг ҳаракат қилиб, даромад 
топаётганини, ҳатто каттагина тадбиркор 
бўлгани ҳақида эшитиб қолади. Бундан бир оз 
руҳланиб, нимадир касб билан шуғулланишга 
бел боғлаб қолади-ю, лекин шашти кўп ўтмай 
сўнади. Ахир ишлаш учун шароит керак. Кимдир 
ёрдам бериши лозим. 

ҲАРАКАТ ҚИЛГАН КАМ 
БЎЛМАС

Дилсора тортинибгина тикув цехига кириб 
бораркан, у ердаги ишчиларни кўриб, анча 
кўнгли хотиржам бўлди. Боиси, ўзи каби имко-
нияти чекланган яна уч-тўрт хотин-қиз меҳнат 
қилаётганди. Цех раҳбари бир оздан сўнг ке-
лишини айтди. У фурсатдан фойдаланиш учун 
имконияти чекланган тикувчи опалар олдига 
бориб, улар билан суҳбатлашишга ҳаракат 
қилди. 

Бу ерда ишловчиларнинг аксарияти имко-
нияти чекланган  хотин-қизлар экан. Шу са-
баб уни ҳам ишга таклиф қилишибди. Маоши 
ҳам яхшигина экан. Зарифа опанинг ўзи шу 
ерда иш ўргатиб, меҳнат қилишга имконият 
яратиб берар эмиш. Албатта, бу ҳунар сир-
ларини ўргатишса, эплаб кетишини хаёлидан 
кечирди у.  

Шундай ҳам бўлди. Дилсора Камолова ти-
ришқоқлиги боис, тикувчилик касбини яхши 
ўзлаштирди. Қисқа фурсатда моҳир чеварга 
айланди. Ўзига берилган вазифани астойдил 
бажариб, кўпчиликка намуна бўлишга интила 
бошлади. 

— Ростини айтсам, шу пайтга қадар бирор 
жойда ишлаб, меҳнатим эвазига даромад то-

паман, деб ўйламагандим, — дейди Дилсора 
Камолова. — Ўз қўлларим билан шундай чи-
ройли либослар тикиб, кўпчиликка нафим те-
гаётганидан мамнунман. Ҳар куни эрталаб кўп 
қатори ишга шошиламан. Бу ерда аҳил жамоа 
билан бирга вақт ўтганини ҳам сезмай қола-
миз. Кун давомида буюртмаларни бажариб, 
корхонамиз ривожига ҳисса қўшамиз. Одамлар 
орасида ишлаш, тўғриси, ҳаётга қизиқишимни 
янада оширди. Бир пайтлар уйда ёлғиз қолиб, 
тушкунликда ўтирган пайтларим ортда қолди. 
Шу юрт учун керакли инсон эканимни ҳис 
қилдим. 

ИЗЛАГАН ИМКОН ТОПАР
Зарифа Қурбонназарова шу пайтгача ўзи 

мустақил чеварлик қиларди. Таниш-билиш-
лардан тушган буюртмаларни бажариб, да-
ромад топарди. Аммо кейинчалик айрим 
ишларга бир ўзининг вақти етмай қолди. Шу 
орада тошкентлик тадбиркор ҳамкорлик так-
лиф қилди. Меҳнатига яхшигина пул тўлаши-
ни эшитиб, ўйланиб қолди. Йўқ деса, бошқа-
сини топиши аниқ. Рози бўлса, бунча ишни 
бир ўзи эплашига кўзи етмайди. Нима бўлса 
бўлди, дея таваккалига ҳамкорликка розилик 
билдирди. Эркакларнинг тайёр бичилган қиш-
ки кийимини тикиб, жўнатиш керак эди. Тезда 

ишга киришиб, қўлидан чеварлик келадиган 
дугоналарини ишга солди. Айтилган муддатда 
буюртмани тайёрлаб, жўнатишга ҳам улгурди. 
Аммо яна бир муддат ўтгач, навбатдаги ишни 
қандай қилиб охирига етказиш ҳақида бош қо-
тирарди. Бу томонда ҳафтада икки-уч бор Ко-
сон тумани “Ишга марҳамат” мономарказига 
бориб, ҳунар ўрганувчиларга сабоқ ҳам бериб 
келиши керак. Излаган имкон топар, деганла-
ридек, тажрибали ишбилармонлар маслаҳати 
билан бунга ҳам йўл топди. 

Ўтган йил май ойида “Сўғдиёна бону текс-
тиль” масъулияти чекланган жамиятини таш-
кил этиб, Косон тумани Қуйибоғ маҳалласида-
ги ҳовлисида цех очди. Ўн нафар хотин-қизни 
ишга таклиф қилди. Улар орасида имконияти 
чекланганлар ҳам бор эди. Дастлаб бир ойлик 
ўқиш ташкил этиб, цехнинг ўзида уларга ти-
кувчилик сирларини ўргатиб борди. Шу орада 
буюртмаларни ҳам шогирдлари ёрдамида ба-
жарди. Корхонасидагиларни тўлиқ чеварликка 
ўргатиб олгач, йирик буюртмаларни бажаради-
ган бўлди.

— Анча йиллардан буён тадбиркор бўлиш 
орзусида юрардим, — дейди З.Қурбонназа-
рова. — Бир оз иккиланиш борлиги сабаб бу 
ишни орқага суриб келаётгандим. Лекин ҳара-
кат қилса, интилса, бажариб кетиш мумкинли-
гини бугун ҳаётий тажрибамда кўрдим. Ўзим 
мономарказда ҳам устозлик қиламан. У ерга 
турли ёшдаги касб ўрганувчилар келади. Бир 
куни имконияти чекланган киши келди, ҳунар 
ўрганмоқчи экан. Бирор корхонага ишга қабул 
қилишмаса-да, ўзи мустақил ишлай олишини 
айтди. Унинг интилишларини, қизиқишларини 
кўриб, келгусида тадбиркор бўлсам, имкония-
ти чекланганларни ҳам иш билан таъминлай-
ман, дея ният қилгандим. Бугун орзум амалга 
ошди. Цехимиз катта йўл ёқасида. Тикувчи-
ларимизнинг келиб-кетиши учун жуда қулай. 
Айниқса, ногиронлиги борлар учун муаммо 
бўлмайди. Кун давомида ишлашига, ҳордиқ 
чиқаришига шароитлар яратилган. 

Айни пайтда ойига йигирма миллион сўм-
дан ортиқ даромад топаётган Зарифа опа кел-
гусида ишини янада кенгайтириш ҳаракатида. 
Бир қатор янги лойиҳаларни амалга ошириб, 
қўшимча иш ўринлари очишни мақсад қилган. 
Эътиборлиси, ҳудуддаги имконияти чеклан-
ганларни ўзи ўқитиб, бандлигини таъминлаш-
га бел боғлаган.  

Акбар РАҲМОНОВ,
“Янги Ўзбекистон” мухбири 

Яқинда Республика кардиология ва 
эндокринология илмий-амалий тиббиёт марказлари 

шифокорлари Шароф Рашидов туманида аҳолини 
бепул тиббий кўрикдан ўтказди.

ЮКСАК АХЛО¯ИЙ ФАЗИЛАТЛАРГА ЭГА ЁШЛАР 
ЁТ ¡ОЯЛАР ДОМИГА ТУШИБ ¯ОЛМАЙДИ

ган янги ўқитиш усулларини ишлаб чиқиш 
ва ўқитувчиларнинг методик салоҳиятини 
узлуксиз ошириб бориш шулар жумласидан.

Ҳозирги ахборот технологиялари ривож-
ланган асрда ёшларни четдан кириб келаётган 
салбий ахборот хуружларидан ҳимоя қилиш, 
уларни ҳар томонлама соғлом ва баркамол 
қилиб тарбиялашда миллий маънавият ва маъ-
рифатнинг ўрни беқиёс. Бунинг учун, аввало, 
оила ва боғчадан бошлаб, мактаб, коллеж, 
олий ўқув юртларида доимий равишда тушун-
тириш ишларини олиб боришимиз зарур. 

Университетимизда ҳам талаба ёшларни 
юртимиз ҳамда дунёда рўй бераётган ижти-
моий-сиёсий, маданий, хусусан, ёшлар ҳаё-
тига оид воқеалар, янгиликлар ва қизиқар-
ли маълумотлардан тезкор хабардор қилиб, 
уларнинг маънавий-маърифий қарашларини 
юксалтириш, вақтини мазмунли ўтказишга 
мўлжалланган қатор ишлар амалга оширил-
моқда. 2023-2024 ўқув йилидан бошлаб та-
лабалар учун университетнинг “Педагог” га-
зетаси қошида “Ёш педагог” журнали  ҳамда 

ижодкор  талабаларни қўллаб-қувватлаш 
мақсадида “Чашма” бадиий-адабий тўгараги 
ташкил этилди. Факультетлараро “Талабалар 
театр студиялари” танлови, “Йил талабаси”, 
“Қувноқлар ва зукколар”, “Талабалар лига-
си”, “Китобхонлар” танловлари мунтазам ўт-
казилиб, йил давомида фаол бўлган, маъна-
вий-маърифий ишлар тарғиботида иштирок 
этган 7 мингдан зиёд  талаба тақдирланди.  

Бугунгидек шиддаткор замонда фақат 
билимдон, юксак ақл-заковат ва кенг дунё-
қарашга эга кишиларгина жамиятимиз та-
раққиётини тезлаштира олади. Ўзбекисто-
нимизнинг ривожланган давлатлар сафидан 
муносиб ўрин эгаллашини таъминлашга қо-
дир бўлади. Шундай экан, маънавият ва маъ-
рифат фақат шу соҳа ходимлари ёки ўқитув-
чию мураббийларнинггина иши эмас, балки 
барчанинг, ўзини Ватан тақдирига дахлдор 
деб билган ҳар бир юртдошимизнинг бурчи 
бўлиши лозим. Мана шу тамойилга риоя қил-
сак, ҳеч қандай куч маънавиятимизга рахна 
сола олмайди.

“Ма³алламизга 
пойтахтлик 

шифокорлар келди”

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 227.

8848 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Жонибек Алижонов
Мусаҳҳиҳ: Насиба Абдуллаева
Дизайнер: Хуршид Абдуллаев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 21:35  Топширилди — 23:45

Хоқонлар давлат амалдорларини ўз халқига хизмат қилишга ундаган. Масалан, 
битикларда “турк эли учун тинкаси қуригунча курашиш, турк халқи учун тунлари 

ухламасдан, кундузлари ишсиз ўтирмаслик шарт”лиги таъкидланади. Бугун ҳам 
юртимизда айнан шу тамойил асосида кучли халқчил сиёсат юритилмоқда.6 МАЪНАВИЯТ

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

Айни вақтда Жалолиддин Мангуберди 
сўнгги қўним топган жойда унинг рамзий 
мақбарасини қуриш бошланган. Ўтган йил-
нинг 10-19 октябрь кунлари Мўғулистонга 
экспедиция ташкил этилди. Мазкур илмий-
маърифий экспедиция етакчиси, Республи-
ка Маънавият ва маърифат маркази Хоразм 
вилояти бўлими раҳбари, Мангуберди фон-
ди раиси Бекзод АБДИРИМОВ билан суҳ-
батимиз шу ҳақида бўлди.

— Суҳбатимизни Вазирлар Маҳкама-
сининг юқоридаги фармойишида белги-
ланган вазифалар ижроси ҳақидаги маъ-
лумотлардан бошласак.

— Фармойишда Жалолиддин Мангу-
берди изидан турли мамлакатларга ил-
мий-маърифий экспедициялар уюштириш, 
кутубхона, музейлар, архив ва қўлёзмалар 
фондларида сақланаётган нодир асарлар, 
қўлёзмалар, тарихий ҳужжатларни ўрга-
ниш, улардан нусха олиш, саркарда ҳаёти 
ва жасорати билан боғлиқ тарихий, бадиий-
маърифий асарлар, бадиий ва ҳужжатли 
фильмлар, сериаллар яратиш сингари қатор 
топшириқ ва вазифалар назарда тутилган. 

2021-2022 йилларда Туркия, Қозоғистон, 
Мўғулистон каби давлатларга айнан мазкур 
ҳужжат ижроси доирасида сафарлар уюш-
тирдик. Жумладан, 2023 йил якунида Мўғу-
листонда тадқиқотлар олиб бордик. 

Ўзбекистон ва Мўғулистон қадимдан 
туркий халқлар яшаган, буюк давлатлар 
барпо этган қудратли хоқон боболаримизга 
бешик заминдир. Ўзбек тилининг аждоди 
— қадимий туркийда илк ёзма манбалар ай-
нан мана шу ерда битилган. Буюк турк хо-
қонлиги даврида Шарқ ва Ғарб янада яқин 
ижтимоий-маданий алоқаларга киришган. 
Бу жараёнда Буюк ипак йўлининг аҳамия-
ти ниҳоятда катта бўлган. Савдогарларимиз 
нафақат Ўрхун водийси, балки Хитойда ҳам 
эркин савдо-сотиқ қилган. Алп Эр Тўнга за-
монидан бошлаб, туркийлар муқаддас ватан-
ни гоҳ шарқдаги, гоҳ ғарбдаги душмандан 
ҳимоя қилган эди. Уларнинг жанггоҳлардаги 
ҳайқириқлари ва нидолари бугунги кунгача 
Култегин, Билга хоқон, Тўнюқуқ битиктош-
лари орқали садо бериб турибди. Битиктош-
ларда ватан манфаати йўлида хизмат қилиш, 
мамлакатнинг мустаҳкам, осойишта бўлиши 
учун кураш бош мақсад экани айтилади. 

— Мўғулистондаги қадимий туркий 
ёзма манбалар қайси жиҳатлари билан 
бизга алоқадор ва уларда нима ҳақида 
сўз боради?

Жалолиддин Мангуберди изидан

ТУПРО¯ — ªЗЛИК ИЛДИЗИ
ЁХУД ҚУДРАТЛИ ХОҚОН 

БОБОЛАРИМИЗГА БЕШИК БЎЛГАН ЗАМИН
— Бу битиклар ёзилган қадимий туркий 

тил ўзбек тилига жуда яқиндир. Турколог-
лар фикрича, бу тилнинг замонавий ўзбек 
тили ва ўзбек тили шевалари билан бир хил-
лиги даражаси 59 фоиз. Ҳеч бир туркий тил 
ёки маҳаллий мўғул тили бу даражада яқин 
эмас. Битиктошлар тили замонавий ўзбек-
чага шу даражада яқинки, уларда ёзилган 
чақириқ ва мурожаатлар ҳам бизга қарата 
айтилгандек. Яна битиктошларда огоҳликка 
чорловчи фикрлар ҳам бор. Масалан, хо-
қонликнинг энг кучли рақиби Табғач томо-

нидан бўладиган хавфдан халқни огоҳлан-
тирувчи “Табғачнинг ширин сўзи‚ юмшоқ 
ипаги бўлади”, яъни уларга учиб, алданиб 
қолма, мазмунидаги мурожаатлар мавжуд. 
Тўнюқуқ битиктошида эрк, мустақиллик 
учун курашган бутун турк халқининг армо-

ну изтироблари баён қилинади, эрксизлик 
халқни оғир фожиаларга, ҳатто бутунлай 
йўқликка юз тутишига олиб келишидан 
огоҳлантирилади: “Хонингни қўйиб таслим 
бўлдинг. Таслим бўлгани учун Тангри “Ўл!” 
деган, шекилли, турк халқи ўлди, тугади, 
йўқ бўлди. Турк халқи ерида бирор уруғ 
қолмади. Чакалак орасида қолгани тўпла-
ниб, етти юз нафар бўлди. Ўз хонини қўйиб, 
Табғач хоқонига сажда қилгани Тангрига 
ҳам хуш келмади. Уларни ҳар томонга тар-
қатиб юборди”. 

Умуман олганда, битиктошлар мазмунида 
Буюк турк хоқонлари мамлакати — “Мангу 
эл”ни бирликка, уни ҳимоя қилишга даъвати 
ётади. Шунингдек, Ватанни, тупроқни ҳи-
моя қилиш мафкура даражасига чиққанини 
Метехоннинг “Тупроқ — ўзлик илдизи, уни 
қандай бировга берайин”, деган сўзларидан 
ҳам англаш мумкин. Ватан мудофааси ғояси, 
жасур ва мард бўлиш билан боғлиқ қараш-
лари уларнинг Кўктангрига эътиқоди билан 
мустаҳкамланган. 

— Хоқон боболаримиз битиклари ай-
нан биз — авлодларга қаратилган, де-
дингиз, айтинг-чи, улар бу билан нима 
демоқчи ва бу сўзларнинг долзарблиги 
қай даражада, деб ўйлайсиз?

— Бу буюк саркардалар халқни бир-
лаштириб, давлати қудратини юксалтир-
ганди. Хоқонлар давлат амалдорларини 
ўз халқига хизмат қилишга ундаган. Ма-
салан, битикларда “турк эли учун тинкаси 
қуригунча курашиш, турк халқи учун тун-
лари ухламасдан, кундузлари ишсиз ўтир-
маслик шарт”лиги таъкидланади. Бугун 

ҳам юртимизда айнан шу тамойил асосида 
кучли халқчил сиёсат юритилмоқда. 

Яқинда Туркий давлатлар ташкилоти-
нинг Қозоғистон пойтахти Остона шаҳ-
рида ўтказилган йиғилишида Президен-
тимиз маърузасини Билга хоқоннинг “Эй 
туркий элим, ўзлигингга қайт, ўзингни 
англа — янада юксалгайсан!” деган сўзла-
ри билан бошлади. Бу бутун туркий халқ-
ларда катта қизиқиш ва юқори кайфият 
билан кутиб олинди. Чунки бугун минта-
қамиз атрофида юз бераётган турли низо-
лар, геосиёсий кучлар мувозанати ўзгар-
гани Марказий Осиё ва туркий халқларни 
янада жипслашишга ундамоқда. 

Илмий ишим Жалолиддин Мангуберди 
тарихига бағишланган. Шу боис, чет эллар-
да бир неча бор илмий сафарларда бўлдим. 
Айниқса, буюк саркарда хотирасини аба-
дийлаштириш, ёшларимизни ватанпарвар 
қилиб тарбиялашда унинг тимсолидан фой-
даланиш бўйича ташаббуслар ва ҳукумати-
мизнинг қўллаб-қувватлови илмий ишлари-
мизга дастак бўлди. Мўғулистонга амалга 
оширилган илмий экспедициянинг асосий 
мақсади ҳам юртимиздаги ва у ердаги тад-
қиқотчиларнинг илмий ҳамкорлигини йўлга 
қўйишдан иборат эди.

— Мўғулистон деганда, кўз олдимиз-
га кенг яйловлар, чорвадорлар ўтовлари, 
уюр-уюр йилқилар гавдаланади. Шу-
нингдек, китобларда ўқиб, расмларда 
кўрганимиз Чингизхоннинг даштдаги 
катта ҳайкали ҳам эсимизга тушади. У 
ердаги энг нуфузли ўқув даргоҳ, машҳур 
кутубхона ва ажойиботларга бой музей-
лар ҳақидаги маълумотлар ҳам газетхон-
ларга бирдай қизиқ...

— У ердаги энг машҳур олий даргоҳ 
Мўғулистон Миллий университети. Таъ-
лим муассасаси 1940 йил ташкил қилинган 
бўлиб, 6 та йўналишга, 3 та миллий инсти-
тутга эга ва мамлакатдаги энг йирик интел-
лектуал марказ ҳисобланади. Университетда 
1200 дан ортиқ профессор-ўқитувчи фаолият 
юритади, 22 минг талаба таҳсил олади. Мил-
лий университет билан танишувимиз Турко-
логия институти директори Анхабаёр Дануу 
бошчилигида кутубхонадан бошланди. Мам-
лакатнинг иккинчи рақамли кутубхонаси эса 
АҚШнинг Стенфорд университети кутубхо-
наси стандартлари асосида шакллантирил-
ган. Кутубхона 7 қаватли бинодан иборат 
ва унда 500 мингга яқин китоб фонди, 10 
мингдан ортиқ электрон китоб, ўнлаб ўқув 
хоналари, битта имконияти чекланганлар 
учун ўқув хонаси, ноёб қўлёзмалар фонди ва 
архиви, кутубхона музейи, эски ва қадимий 
китобларни реставрация қилиш бўлимлари 
мавжуд. 

Кутубхона фаолияти билан танишилган-
дан сўнг унинг директори, профессор Ган-
баатар Серен хоним билан ҳам музокаралар 
ўтказилди. Музокаралар давомида универ-
ситет кутубхонаси электрон фонди билан 
юртимиздаги Алишер Навоий номидаги 
Ўзбек тили ва адабиёти университети, Ур-
ганч давлат университети кутубхоналари-
нинг электрон базаларини умумлаштириш, 
ҳар икки томондан ҳам эркин фойдаланиш 
имкониятлари ўрганилди ва қатор келишув-
ларни амалга ошириш белгилаб қўйилди. 
Сафар давомида Мўғулистон Миллий ку-
тубхонасида ҳам бўлдик. Кутубхона 3,5 мил-
лиондан ортиқ китоб фондига эга, уларнинг 
400 мингдан зиёди қўлёзма. Сафаримиз 
чоғида юртимиздаги университетларимиз 
кутубхоналарининг Мўғулистон Миллий 
кутубхонаси билан боғланиш имкониятлари 
ҳам ўрганилди. Кутубхонада сақланаётган 
она Ватанимиз тарихига оид адабиётлар ҳа-
қида маълумотлар тўпланди.

Албатта, Мўғулистондаги музейлар фао-
лияти билан танишиб, уларда юртимиз та-
рихига оид маълумотларни ўрганиш, видео-
материаллар тайёрлашни ҳам мақсад қилиб 
олгандик. Режаларимиз кўнгилдагидек амал-
га ошди. Улан-Батордан 66 километр жану-
би-ғарбда жойлашган Тўнюқуқ битиктоши, 
Чингизхоннинг 44 метрли ҳайкали остидаги 
Чингизхон кичик музейи, Улан-Батордан 400 
километр олисдаги Култегин ва Билга хоқон 
битиктошлари, Хорхорум (қадимги Қорақу-
рум) музейларига бордик. Уларнинг фаолия-
ти, юртимиз тарихига оид жуда кўплаб қи-
зиқарли маълумотларга эга бўлдик, махсус 
видеорепортажлар тайёрладик. 

— Сафар чоғида илк бор ўзбек-мўғул 
тарихчиларининг илмий конференцияси 
бўлиб ўтди. Бу халқаро анжуман ўзбек 
олимларига нима берди?

— “Хоразмшоҳлар ва мўғуллар алоқала-
ри” мавзусидаги халқаро илмий конферен-
ция чиндан ҳам ўзбек-мўғул тарихчилари-
нинг биринчи шундай форматдаги тадбири 
эди. Ўзбекистон ва Мўғулистон тарихининг 

энг мураккаб даври айнан XIII асрнинг би-
ринчи ярмидир. Бу Чингизхон бошчилиги-
да катта қўшин юртимизга бостириб кир-
ган, унга қарши Жалолиддин Мангуберди 
бошчилигидаги ватанпарварларнинг юрт 
озодлиги йўлидаги курашув давридир. Шу 
нуқтаи назардан, биз Чингизхонни босқин-
чи деймиз, мўғуллар эса энг буюк қаҳрамон 
сифатида билади. Шунинг учун конферен-
ция олдидан маърузалардаги фикрлар у  ёки 
бу олимнинг ўз фикри, уни маъқуллаш ёки 
маъқулламаслик ҳар кимнинг ўз иши экани 
келишиб олинди. Ҳақиқатан, ўзбек ва мўғул 
олимларининг бу мавзудаги илмий муноза-
расини тасаввур қилиш қийин эди. Анжу-
манда юртимиздан 5 нафар, мўғулистонлик 
8 нафар тадқиқотчи маъруза қилди. Уларда 
Чингизхон авлодларининг ислом динини 
қабул қилиши, Олтин Ўрда илм-фанида хо-
размлик алломаларнинг роли, Чиғатой улу-
си ва Олтин Ўрда муносабатлари, Жалолид-
дин Мангубердининг мардонавор озодлик 
кураши мавзуларига тўхталиб ўтилди. 

Мен Чингизхон даврида Туркистондан 
мажбурий олиб келинган асирлар ва улар-
нинг Хитой ва Мўғулистон тараққиётидаги 
ўрни, уларнинг авлодлари тақдири мавзу-
сида маъруза қилдим. Туркистондан олиб 
кетилган асирлар Мўғулистонда маҳаллий 
аҳолига деҳқончилик сир-асрорларини 
ўргатган, Қорақурум шаҳри қурилишида 
хитойлик усталар билан бирга ишлаган, 
уларнинг авлодлари эса мўғул давлатчи-
лиги тараққиётида катта ўрин тутган. Улар 
нафақат ташқи қиёфаси, балки бошқа ма-
ҳаллий аҳолига нисбатан меҳнатсеварлиги, 
жасурлиги билан ажралиб турган. 

Яқинда Республика Маънавият ва маъри-
фат кенгашининг давлатимиз раҳбари раис-
лигида ўтказилган йиғилишида кўтарилган 
9 та устувор йўналишдан бири халқаро 
майдонда ўзбек маданий дипломатиясини 
ривожлантириш, бой маданий меросимиз-
ни халқимизга ва хорижий сайёҳларга кенг 
таништириш билан боғлиқ. Мўғулистонга 
ташкиллаштирилган илмий-маърифий экс-
педиция ҳам икки давлат ва халқларни бир-
бирига таништириш, яқинлаштириш, ўзаро 
илмий-маданий алоқалар ривожига катта 
ҳисса қўшишига ишонаман.

“Янги Ўзбекистон” мухбири
Гуличеҳра ДУРДИЕВА 

суҳбатлашди.

Юртимизда ҳам номоддий маданий ме-
рос намуналарини тўплаш, нашр қилиш, бу 
борадаги тадқиқотлар, илмий изланишлар 
мунтазам давом этган. Ўзбекистонда бун-
дай хазинани илмий жиҳатдан ўрганиш, 
уларни архив базаларида сақлаш ишларига 
ХХ асрнинг ўрталаридан киришилган. Бу 
соҳада илк экспедициялар ташкил қилиш, 
уларни ёзиб олиш машҳур олим Ғози Юну-
сов, Ҳоди Зариф томонидан бошлангани, 
шунингдек, Тўра Мирзаев, Буюк Каримий, 
Музайяна Алавия, Зубайда Ҳусаинова, Ко-
милжон Имомов, Омонулла Мадаев, Ма-
матқул Жўраев, Шомирза Турдимов, Жаб-
бор Эшонқулов ва бошқа фольклоршунос 
олимларнинг фидокорона хизматлари би-
лан бугунга қадар давом этиб келаётганини 
 эътироф этиш лозим. 

Бошланиши 1-бетда

Қадрият ЭЛ АДАБИЁТИ
унинг шарафидан дарак берувчи восита

Одамзод ҳаёти бошланган даврдан ҳозиргача ривождан 
тўхтамаётган халқ оғзаки ижоди бой маънавий меросдир. У 
ҳар бир миллат, мамлакат қадриятларини, маданияти, урф-
одати ва барча ахлоқ нормаларини ўзида мужассам қилади, шу 
боис, маданий бойлик сифатида қадрланади. 

Академик Тўра Мирзаев Ғози Юнусов-
ни биринчи ўзбек фольклоршуноси дея 
эътироф этади. Аслида, ижодкор ва дониш-
манд аждодларимизнинг қадриятларимиз 
гултожи саналган меросимиз намуналари-
ни асраб-авайлаш, уларни тўплаш, илмий 
жараёнга жалб этиш ғояси жадид ватан-
дошларимиз томонидан илгари сурилган. 
Хусусан, Абдурауф Фитрат “Эл адабиёти” 
мақоласида бу соҳа миллий қадриятлари-
мизни ўрганишда нақадар зарур эканини 
таъкидлаган.

Тарихий манбалардан маълумки, Фит-
рат Ғози Юнусов ва Ҳоди Зарифга “Ал-
помиш” достонининг ёзма вариантини 
шакллантириш топшириғини бергани 
достоннинг оғзаки ижрочиликдан ёзма 
манбаларга киритилиши, илмий, назарий 

 жиҳатдан  ўрганилишига асос яратди. Ҳозир 
“Алпомиш” достонининг 40 дан, “Гўрўғли” 
туркумидаги достонларнинг 60 дан ортиқ 
варианти борлигини илм аҳли тасдиқлаган. 
Агар жадидларимиз қатағонга учрамага-
нида улкан маънавий жасорат натижалари 
бундан-да юксакроқ поғонада бўлар эди.

Бугун соҳа янада қўллаб-қувватланаёт-
гани миллатимиз фидойиларининг маъри-
фатни юксалтириш борасидаги ишлари-
нинг давоми, дейиш мумкин. 2023 йилнинг 
22 декабрь куни Республика Маънавият ва 
маърифат кенгашининг давлатимиз раҳбари 
раислигида ўтказилган йиғилишида юқори-
да айтилган ишлар салмоғини ошириш йўл-
лари аниқ белгилаб берилди. 

Номоддий маданий меросни асраб-авай-
лаш ва уни келажак авлодга мерос сифати-
да қолдириш бўйича Ўзбекистон дунёдаги 
етакчи давлатлардан биридир. Хусусан, 
устоз-шогирдлик анъаналари, бахшичи-
лик санъати, мақом ижрочилиги борасида 
ҳукуматнинг алоҳида қарорлари қабул қи-
лингани, халқаро кўрик-танлов, конферен-
циялар тизимли равишда ташкил этилаётга-
ни, нодир мерос намуналарини авлодларга 
етказиш, дунё миқёсига олиб чиқиш маса-
лалари ҳал этилаётгани катта кўрсаткич. 

 Шунингдек, Президентнинг ўтган йил 25 
декабрда қабул қилинган “Номоддий мада-
ний меросни муҳофаза қилиш, илмий ўрга-
ниш ва тарғиб қилишни ривожлантиришга 
оид қўшимча чора-тадбирлар тўғрисида”ги 
қарорида белгиланган кенг қамровли маса-
лалар ҳам фикримизни тасдиқлайди.

“Ўзбек халқ ижоди ёдгорликлари” 100 
жилдлигини тайёрлаш ва нашр қилиш эса 
бу борадаги ишларнинг амалдаги яна бир 
ифодасидир. Зеро, донишманд аждодлари-
миз Маҳмуд Кошғарий, Абу Бакр ибн Жаъ-
фар Наршахий, Маҳмуд Замахшарий, Но-
сируддин Бурҳонуддин Рабғузий, Алишер 
Навоий, Заҳириддин Муҳаммад Бобур ва 
бошқа кўплаб алломаларимиз ўз ижодлари-
да халқимизнинг бой тафаккури меросидан 
оқилона фойдаланиб, халқ ҳурмат-эътибо-
рини қозонган. Жадидларимиздан ташқари 
кўплаб хорижлик олимлар, ўлкашунослар 
ҳам турли даврларда халқимиз оғзаки ижо-
дини ўрганиб, турли тилларда нашр қилган. 

Халқ достонлари, қиссалари, қўшиқлари, 
эртак, матал, масал, мақол, афсона, ривоят, 
нақл, миниатюра санъати ва бошқа эпик 
намуналар аждодларимизнинг яшаш тарзи, 
маданияти, қадриятлари, удумлари, ахло-
қий, илмий, тафаккурий, диний ва руҳий 

 қарашларидан дарак берувчи воситалардир. 
Бугун бундай ноёб ва нодир манбаларни 
кенгроқ ўрганиш, улар ҳақидаги маълумот-
ларни тўплаш, нашр қилиш, жаҳон тажри-
басига таяниб соҳани рақамлаштириш, ката-
логини яратиш, ахборот технологияларини 
жорий этиш мақсадга мувофиқ. Мавжуд 
муаммоларни миллий ва халқаро майдонда 
тизимга солиш соҳадаги миллий манфаат-
ларни ҳимоя қилиш, халқаро ва маҳаллий 
илмий-амалий конференциялар, илмий экс-
педициялар ташкил этиш, келажак авлодга 
етказиш масалаларини ҳал этади.

ЮНЕСКО репрезентатив рўйхатига ки-
ритилган номоддий мерос намуналари — 

“Шашмақом”, Катта ашула, Наврўз, ош, 
адрас тўқиш маданияти ва анъаналари каби 
миллий даражадаги нодирликлар халқаро 
миқёсда оммалаштирилаётган экан, уларни 
янада ривожлантириш борасидаги фаолия-
тимизни янги босқичга кўтариб, жаҳон аро 
кенг тарқалишига эришишимиз лозим. Қа-
димий анъаналар сақланиб қолган ҳудудлар-
да турли даражадаги ижодий экспедициялар 
ташкил этиб, халқнинг нодир мероси бўлган 
оғзаки ижод намуналарини, анъана ва маро-
симларни бундан-да мўлроқ тўплаш ва кел-
гуси авлодларга мерос 
қолдириш асосий вази-
фаларимиздан. 

Улуғбек САТТОРОВ,
филология фанлари доктори


